
2024 yil 26-dekabr, ¹ 269 (8892) Payshanba Saytimizga o’tish uchun QR-kodini 
telefoningiz orqali skaner qiling.

2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Keyingi yillarda mamlakatimizda ta’lim va kadrlar tayyorlash 
tizimini tubdan takomillashtirishga, aholiga ko‘rsatilayotgan 
transport xizmatlari sifatini oshirishga, shuningdek soliq 
to‘lovchilar uchun soliq yukini kamaytirishga qaratilgan kompleks 
chora-tadbirlar amalga oshirilmoqda.

Qonunchilik palatasi tomonidan 2024-yil 15-oktabrda 
qabul qilingan
Senat tomonidan 2024-yil 19-dekabrda
ma’qullangan 

O‘zbekiston Respublikasining 
QONUNI

O‘zbekiston Respublikasining Soliq kodeksiga o‘zgartirishlar va 
qo‘shimcha kiritish to‘g‘risida

Shu bilan birga mavjud preferensiyalarning amal qilish 
muddatini uzaytirish, shuningdek vaqtinchalik soliq imtiyozlari 
qo‘llaniladigan faoliyat turlari ro‘yxatini kengaytirish zaruriyati 
yuzaga kelmoqda.

Mazkur Qonun bilan O‘zbekiston Respublikasining Soliq 
kodeksiga qo‘shimcha manbalardan daromad oluvchi byudjet 
tashkilotlari uchun belgilangan soliq stavkalarining amal 
qilishini 2027-yilning 1-yanvarigacha uzaytirish, shuningdek 
jami daromadning chegaraviy miqdorini 5 milliard so‘mdan 10 

milliard so‘mga oshirish, ushbu daromad mavjud bo‘lganda soliq 
to‘lovchilar har oylik bo‘nak to‘lovlarini to‘liq chorak o‘tganidan 
keyin to‘lashini nazarda tutuvchi o‘zgartirishlar kiritilmoqda.

Ushbu Qonun bilan O‘zbekiston Respublikasi Prezidentining 
yoki O‘zbekiston Respublikasi Vazirlar Mahkamasining qaroriga 
asosan beriladigan byudjet subsidiyalari jami daromad tarkibiga 
kiritilmasligini belgilovchi o‘zgartirishlar kiritilmoqda.

(Davomi 2-betda).

O‘zbekiston Respublikasining 
QONUNI

Soliq va byudjet siyosatining 2025-yilga mo‘ljallangan asosiy yo‘nalishlari qabul 
qilinganligi munosabati bilan O‘zbekiston Respublikasining  

ayrim qonun hujjatlariga qo‘shimcha va o‘zgartirishlar kiritish to‘g‘risida

Soliq yukini izchil ravishda pasaytirish, soliq solish tizimini 
soddalashtirish, shuningdek soliq ma’muriyatchiligini takomillashtirish 
iqtisodiyotni jadal rivojlantirish va mamlakatning investitsiyaviy 
jozibadorligini oshirishning eng muhim shartlaridir.

Shu bilan birga bozor islohotlarini yanada jadallashtirish, 
O‘zbekiston Respublikasi Prezidentining tadbirkorlar bilan ochiq 

Qonunchilik palatasi tomonidan 2024-yil 3-dekabrda 
qabul qilingan 
Senat tomonidan 2024-yil 18-dekabrda
ma’qullangan

muloqoti doirasida kelib tushgan takliflar va tashabbuslarni amalga 
oshirish, O‘zbekiston Respublikasining milliy qonunchiligini Jahon 
savdo tashkilotining bitimlariga muvofiqlashtirish, shuningdek 
energiya samaradorligini oshirish va qayta tiklanuvchi energiya 
manbalarini qo‘llash hisobidan hududlarda energiya tanqisligini 
bartaraf etishga doir ishlarni bundan buyon ham amalga oshirish 
zaruriyati yuzaga kelmoqda.

Mazkur Qonun bilan O‘zbekiston Respublikasining Soliq 
kodeksiga qishloq xo‘jaligiga mo‘ljallanmagan bo‘sh turgan yer 
uchastkalarini realizatsiya qilish bo‘yicha aylanmaning qo‘shilgan 

qiymat solig‘idan ozod etilishini, shaharlar va shaharchalarning 
ma’muriy chegaralarida joylashgan qishloq xo‘jaligiga mo‘ljallangan 
yer uchastkalari bo‘yicha yer solig‘ini ikki baravar miqdorida hisoblash 
tartibi bekor qilinishini, yakka tartibdagi tadbirkor xodimlari tomonidan 
to‘lanadigan ijtimoiy soliq summasi kamaytirilishini, shuningdek soliq 
to‘lovchilar bojxona chegarasini kesib o‘tganligini tasdiqlovchi belgi 
qo‘yilgan tovarning kuzatuv hujjatlarini soliq organlariga taqdim 
etish majburiyatidan ozod etilishini nazarda tutuvchi o‘zgartirishlar 
kiritilmoqda. (Davomi 2, 3-betlarda).

Oliy Majlis Qonunchilik palatasida

Aholi manfaatlari kafolati va 
mustahkam huquqiy asos
Oliy Majlis Qonunchilik palatasining navbatdagi 

majlisi bo‘lib o‘tdi. Unda quyi palata Spikeri N. 
Ismoilov yurtimizda Prezidentimiz tashabbusi bilan 
tadbirkorlarni qo‘llab-quvvatlash, qulay ishbilarmonlik 
muhitini yaratish masalasiga davlat siyosati darajasida 
e’tibor qaratilib kelinayotganini, shu yil 20-dekabr kuni 
mamlakatimiz rahbari joriy yilda ikkinchi marotaba faol 
tadbirkorlar bilan uchrashgani va bu ularni yanada 
ruhlantirganini qayd etdi. 

D a v l a t i m i z  r a h b a r i 
tomonidan qator qonunlarga 
o‘zgartirish va qo‘shimchalar 
kiritishga oid tashabbuslar ilgari 
surilgani, o‘z navbatida, quyi 
palatadagi qo‘mitalar, siyosiy 
partiyalar fraksiyalari o‘z 
faoliyatida ushbu yo‘nalishda 
ustuvor vazifalarni belgilab 
olgani ta’kidlandi.

Majlisda iqtisodiy jinoyatlarga 
qarshi kurashish t izimini 
takomillashtirish, zargarlik 
sanoatini yanada rivojlantirish, 
jazoni ijro etish muassasalarida 
jazo muddatini o‘tayotgan 
mahkumlar huquqlarini xalqaro 
normalarga muvofiqlashtirish, 
tezkor-qidiruv hamda tergov 
faoliyatida shaxsning huquq va 
erkinliklarini ishonchli himoya 
qilish kafolatlarini yanada 
kuchaytirish, faxriy unvon ta’sis 
etish, tadbirkorlik subyektlari 
huquqlarini yanada ta’minlash, 
oila va xotin-qizlarni qo‘llab-
quvvatlashni kuchaytirishga doir 
qator qonun loyihalari atroflicha 
ko‘rib chiqildi.    

“Yashirin 
iqtisodiyot”ga 

qarshi kurashish 
mexanizmlari 

takomillashtiriladi
M a j l i s d a  i q t i s o d i y 

jinoyatlarga qarshi kurashish 
tizimini takomillashtirishga 
qarati lgan qonun loyihasi 
ikkinchi o‘qishda atroflicha 
ko‘rib chiqildi. 

M a m l a k a t i m i z d a 
shaxs, jamiyat va davlat 

m a n f a a t l a r i n i  j i n o i y 
tajovuzlardan himoya qilish, 
tergov organlarining faoliyatini 
qonun ustuvorligi va qilmish 
uchun jazo muqarrarl igini 
ta’minlash tamoyili asosida 
takomillashtirish, respublika 
moliya tizimi barqarorligini 
ta’minlash borasida keng 
ko‘lamli islohotlar amalga 
oshirilmoqda. Jumladan, Bosh 
prokuratura huzuridagi Iqtisodiy 
jinoyatlarga qarshi kurashish 
depa r tamen t i ga  byud je t 
qonunchi l ig i  buzi l ishining 
profilaktikasini ta’minlash, 
iqtisodiy jinoyatlarni o‘z vaqtida 
fosh etish, har tomonlama, to‘la 
va xolis tergov qilish sohasida 
qo‘shimcha vazifalar yuklatildi. 
Bu esa, o‘z navbatida, Bosh 
prokuratura huzuridagi Iqtisodiy 
jinoyatlarga qarshi kurashish 
departamentining vazifalari 
va vakolatlarini amaldagi 
qonun hujjatlarida aks ettirish 
zaruratini yuzaga keltirmoqda.

Qonun loyihasi yuzasidan 
ma’ruza qilgan deputat Sherzod 
To‘xtashev davlatimiz rahbarining 
tegishli Farmoniga ko‘ra ishlab 
chiqilgan mazkur qonun loyihasi 
bi lan Jinoyat-protsessual, 
Ma’muriy javobgarlik to‘g‘risidagi 
hamda Byudjet kodekslariga 
Bosh prokuratura huzuridagi 
Iqtisodiy jinoyatlarga qarshi 
kurashish departamentining 
iqtisodiy jinoyatlarni tergov 
qilish, davlat moliyaviy nazoratini 
amalga oshirish sohasidagi 
vakolatlari aniqlashtirilishini 
nazarda tutuvchi o‘zgartirish 
va qo ‘sh imchalar 
kiritilayotganini ta’kidladi.

Oliy Majlis Senatida

Tadbirda Senat a’zolari, 
Korrupsiyaga qarshi kurashish 
hududiy kengashlari a’zolari, 
ekspertlar, viloyat hokimliklari, 
huquqni muhofaza qiluvchi 
organlar, davlat tashkilotlari 
rahbar la r i ,  ko r rups i yaga 
qarshi kurashish bo‘yicha 
ichki nazorat tuzilmasi mas’ul 

QONUN IJROSI 
NAZORATDA

Oliy Majlis Senatining Xalqaro munosabatlar, tashqi 
iqtisodiy aloqalar, xorijiy investitsiyalar va turizm masalalari 
qo‘mitasi majlisida “Manfaatlar to‘qnashuvi to‘g‘risida”gi 
Qonun ijrosini samarali tashkil etish bo‘yicha belgilangan 
vazifalar ko‘rib chiqildi.

xodimlari hamda ommaviy 
axborot vositalari vakil lari 
qatnashdi.

Ta’kidlanganidek, keyingi 
y i l l a rda  mamlaka t im izda 
korrupsiyaning oldini olish va 
unga qarshi kurashish bo‘yicha 
n o r m a t i v - h u q u q i y  b a z a 
hamda tizim shakllantirilib, 

davlat xizmatlari ko‘rsatishni 
raqamlashtirish orqali inson 
o m i l i  m i n i m a l  d a r a j a g a 
kamaytirildi. Davlat organlari 
va tashkilotlari faoliyatining 
ochiqligini ta’minlash bo‘yicha 
ijobiy yutuqlarga erishildi.

Jor iy y i lda “Manfaat lar 
to ‘qnashuv i  to ‘g ‘ r is ida”g i 
Q o n u n  q a b u l  q i l i n i s h i 
k o r r u p s i y a v i y  o m i l l a r n i 
o ‘z  vaqt ida  an iq lash  va 
bartaraf  et ishning muhim 
m e x a n i z m l a r i n i 
belgilab berdi. 4

Tadbirda Rossiya Prezidenti Vladimir Putin, 
Belarus Prezidenti Aleksandr Lukashenko, 
Qozog‘iston Prezidenti Qosim-Jomart Toqayev, 
Qirg‘iziston Prezidenti Sadir Japarov, Tojikiston 
Prezidenti Emomali Rahmon va Turkmaniston 
Prezidenti Serdar Berdimuhamedov ham 
qatnashdi.

Uchrashuvda 2024-yildagi birgalikda olib 
borilgan ishlarning asosiy yakunlari sarhisob 
qilindi va ko‘p tomonlama hamkorlikning 
kelgusi yilga mo‘ljallangan ustuvor vazifalari 
ko‘rib chiqildi.

Mintaqa ichida savdo va kooperatsiyani, 
eng avvalo, o‘zaro savdodagi to‘siqlarni 
bartaraf etish orqali kengaytirish bo‘yicha 
qo‘shma chora-tadbirlarni ishlab chiqish 
muhimligi qayd etildi.

Ko‘p qirrali sheriklikni yangi yo‘nalishlarda 
rivojlantirish istiqbollari yuzasidan fikr 
almashi ldi .  Muhandisl ik maktablar ini 
tashkil etish, internet texnologiyalari, katta 
ma’lumotlar industriyasi, kreativ iqtisodiyot, 
“yashil” energetika va tinch atom sohasini 
rivojlantirish, raqamli yechimlarni joriy etish 
shular jumlasidan.

Mintaqaviy va xalqaro ahamiyatga molik 
hamda umumiy tahdid va xatarlarga qarshi 
kurashda MDҐ doirasidagi amaliy hamkorlikni 
kengaytirish borasidagi dolzarb masalalar ham 
muhokama qilindi.

O‘zA.

KO‘P QIRRALI SHERIKLIKNI YANGI YO‘NALISHLARDA 
RIVOJLANTIRISH ISTIQBOLLARI KO‘RIB CHIQILDI

O‘zbekiston Respublikasi Prezidenti Shavkat Mirziyoyev 25-dekabr kuni Sankt-Peterburg shahrida MDH 
davlatlari rahbarlarining norasmiy uchrashuvida ishtirok etdi.

O‘zbekiston Respublikasi Prezidenti 
Matbuot xizmati surati.

Milliy komissiya majlisi 

Odam savdosiga qarshi 
kurashish va munosib 
mehnat masalalari bo‘yicha 
m i l l i y  k o m i s s i y a n i n g 
navbatdagi majl isi shu 
kabi keskin tanqid va 
m u l o h a z a l a r g a  b o y 
tarzda o‘tdi. Majlisni Oliy 
Majlis Senati Raisi, milliy 
komissiya raisi Tanzila 
Norboyeva olib bordi. 

Unda milliy va hududiy 
k o m i s s i y a  a ’ z o l a r i , 
mutasaddi  vazi r l ik  va 
idoralar rahbarlari, nodavlat 
not i jo ra t  tashk i lo t la r i , 
shun ingdek,  ommaviy 

AMALIY ISH VA 
NATIJALARGA E’TIBOR 

QARATILDI
“Xavf-xatardan keyin muammo bilan behuda 

kurashgandan ko‘ra uning oldini olish choralarini ko‘rish 
lozim”, “Topshiriq kutib o‘tirish kerak emas”, “Ayrim 
tashkilotlar bor-yo‘g‘i “pochtalyon” vazifasini bajarib 
qolyapti...”

axborot vositalari vakillari 
ishtirok etdi.

Majlisda respublikamizda 
odam savdosi va munosib 
mehnat masalalari bo‘yicha 
amalga oshir i layotgan 
ishlar, xalqaro hamkorlik 
d o i r a s i d a  e r i s h i l g a n 
natijalar hamda kelgusidagi 
vazifalar muhokama qilindi. 
Ta’kidlash kerakki, o‘tgan 
davr mobaynida sohaga oid 
milliy qonunchilikni yanada 
takomillashtirish, xalqaro 
normalarni amaliyotga keng 
tatbiq etishga alohida 
e’tibor qaratildi.

Prezident Shavkat Mirziyoyev raisligida tadbirkorlikni har tomonlama qo‘llab-quvvatlash 
bo‘yicha joriy yil yakunlari va 2025-yilga asosiy rejalar yuzasidan videoselektor yig‘ilishi 

hamda yetakchi tadbirkorlar bilan muloqotdan:

  turizm sohasida katta ishlar qilindi. Tadbirkorlarning 6,5 trillion so‘m sarmoyasi bilan 24 ming o‘rinli meh-
monxonalar ishga tushdi; 

 kelgusi yilda mehmon o‘rinlari yana 30 mingga oshadi. Tadbirkorlar 10 trillion so‘m investitsiya kiritishga 
tayyor;

 2024-yil ishga tushgan 17 ta yirik savdo va turistik maskanga qo‘shimcha yana 25 ta shunday majmua 
qo‘shiladi;

 Bo‘stonliqda 10 milliard dollarlik “Sea Breeze” nomli yirik markaz qurilishini boshlashga kelishib olindi; 
 mamlakatimizga dunyoning nufuzli “Swissotel”, “Sheraton”, “Ritz-Carlton”, “Novotel”, “Pullman”, 

“Marriott”, “Ibis”, “Mercure” kabi 23 ta mehmonxona brendlari kirib kelyapti.

MAMLAKATIMIZ IQTISODIYOTINING 
TAYANCHI VA SUYANCHI



2024-yil 26-dekabrDAVR   www.xs.uz        /xalqsuzi.uz         @xs_uz2 Xalq so‘zi

O‘zbekiston Respublikasining 
QONUNI

O‘zbekiston Respublikasining Soliq kodeksiga o‘zgartirishlar va 
qo‘shimcha kiritish to‘g‘risida

O‘zbekiston Respublikasining 
QONUNI

Soliq va byudjet siyosatining 2025-yilga mo‘ljallangan asosiy yo‘nalishlari qabul 
qilinganligi munosabati bilan O‘zbekiston Respublikasining  

ayrim qonun hujjatlariga qo‘shimcha va o‘zgartirishlar kiritish to‘g‘risida

Bundan tashqari o‘z mablag‘lari hisobidan nodavlat umumiy o‘rta 
ta’lim tashkilotlarining binolarini qurish bilan bog‘liq bo‘lgan xarajatlarga 
nisbatan foyda solig‘i bo‘yicha vaqtinchalik soliq imtiyozlari berilmoqda. 
Shuningdek O‘zbekiston Respublikasi Prezidentining qarori bilan 
tasdiqlanadigan ro‘yxat bo‘yicha protez moslamalari va ularning butlovchi, 
ehtiyot qismlarini O‘zbekiston Respublikasi hududiga olib kirish hamda 
O‘zbekiston Respublikasi rezidentlari bo‘lgan vagonlar (konteynerlar) 
operatorlarining temir yo‘l transportida tashish jarayonida vagonlarni 
(konteynerlarni) ijara shartlari asosida foydalanishga berish bo‘yicha 
xizmatlar ko‘rsatish aylanmasi qo‘shilgan qiymat solig‘ini to‘lashdan 
vaqtinchalik ozod qilinishi nazarda tutilmoqda.

Mazkur Qonun ta’lim tizimini takomillashtirish uchun qo‘shimcha shart-
sharoitlar yaratishga, aholiga ko‘rsatilayotgan transport xizmatlari sifatini 
oshirishga, shuningdek soliq to‘lovchilar uchun soliq yukini kamaytirishga 
xizmat qiladi. 

1-modda. O‘zbekiston Respublikasining 2019-yil 30-dekabrda qabul 
qilingan O‘RQ–599-sonli Qonuni bilan yangi tahrirda tasdiqlangan 
O‘zbekiston Respublikasining Soliq kodeksiga (O‘zbekiston 
Respublikasi Oliy Majlisi palatalarining Axborotnomasi, 2019-yil, 
12-songa 1-ilova; 2020-yil, № 3, 198-modda, № 10, 593-modda, № 
11, 652-modda, № 12, 690, 691-moddalar; 2021-yil, № 1, 6-modda, № 

4, 294-modda, 4-songa ilova, № 8, 800-modda, № 9, 901-modda, № 
10, 968, 969, 972, 973-moddalar, № 12, 1199-modda; 2022-yil, № 2, 
79-modda, № 3, 215, 216-moddalar, № 5, 461, 464, 467-moddalar, № 6, 
570-modda, № 7, 664, 666-moddalar, № 12, 1190-modda; 2023-yil, № 
6, 444, 446-moddalar, № 7, 540-modda, № 12, 1011-modda; 2024-yil, № 
2, 106, 110, 111-moddalar, № 4, 346-modda, № 5, 458, 459-moddalar, 
№ 8, 822, 831-moddalar, № 9, 958-modda) quyidagi o‘zgartirishlar va 
qo‘shimcha kiritilsin:

1) 337-moddaning oltinchi qismidagi “2024” raqami “2027” raqami 
bilan almashtirilsin;

2) 340-moddaning sakkizinchi qismidagi “besh milliard” degan 
so‘zlar “o‘n milliard” degan so‘zlar bilan almashtirilsin;

3) 369-modda birinchi qismining 1-bandidagi “pul mukofoti va 
sovg‘alar” degan so‘zlar “pul mukofoti, sovg‘alar va byudjet subsidiyalari” 
degan so‘zlar bilan almashtirilsin;

4) 483-modda:
o‘ttiz sakkizinchi qismidagi “2024” raqami “2027” raqami bilan 

almashtirilsin;
quyidagi mazmundagi ellik ikkinchi – ellik beshinchi qismlar bilan 

to‘ldirilsin:
«2025-yil 1-yanvardan 2030-yil 1-yanvarga qadar bo‘lgan davrda 

ikki yil davomida teng ulushlarda tadbirkorlik subyektlari foyda solig‘ini 
hisoblab chiqarish chog‘ida o‘z mablag‘lari hisobidan nodavlat umumiy 
o‘rta ta’lim tashkilotlari binolarini qurish bilan bog‘liq bo‘lgan xarajatlarini 

mazkur binolarning qiymatini amortizatsiya tarzida chegirib tashlanadigan 
xarajatlar jumlasiga kiritishga haqli.

Nodavlat umumiy o‘rta ta’lim tashkiloti tomonidan ijtimoiy himoyaga 
muhtoj oilalarning farzandlarini bepul asosda o‘qishga qabul qilish 
bo‘yicha litsenziya talablari bajarilmagan taqdirda, ushbu moddaning 
ellik ikkinchi qismida nazarda tutilgan amortizatsiya chegirmalari ushbu 
Kodeksning 306-moddasida nazarda tutilgan amortizatsiya normalarini 
qo‘llash hisobidan bekor qilinadi.

O‘zbekiston Respublikasi Prezidentining qarori bilan tasdiqlanadigan 
ro‘yxat bo‘yicha protez moslamalarini va ularning butlovchi, ehtiyot 
qismlarini O‘zbekiston Respublikasi hududiga olib kirish qo‘shilgan 
qiymat solig‘ini to‘lashdan 2027-yil 1-yanvarga qadar bo‘lgan davrda 
ozod qilinadi.

O‘zbekiston Respublikasi rezidentlari bo‘lgan vagonlar (konteynerlar) 
operatorlarining temir yo‘l transportida tashish jarayonida vagonlarni 
(konteynerlarni) ijara shartnomasi asosida foydalanishga berish 
yuzasidan xizmatlar ko‘rsatish bo‘yicha aylanmasi qo‘shilgan qiymat 
solig‘idan 2024-yil 1-noyabrdan 2026-yil 1-yanvarga qadar bo‘lgan davrda 
ozod etiladi».

2-modda. O‘zbekiston Respublikasi Iqtisodiyot va moliya vazirligi, 
Transport vazirligi hamda boshqa manfaatdor tashkilotlar ushbu 
Qonunning ijrosini, ijrochilarga yetkazilishini hamda mohiyati va ahamiyati 
aholi o‘rtasida tushuntirilishini ta’minlasin.

3-modda. O‘zbekiston Respublikasi Vazirlar Mahkamasi:
hukumat qarorlarini ushbu Qonunga muvofiqlashtirsin;
respublika ijro etuvchi hokimiyat organlari ushbu Qonunga zid 

bo‘lgan o‘z normativ-huquqiy hujjatlarini qayta ko‘rib chiqishlari va bekor 
qilishlarini ta’minlasin.

4-modda. Ushbu Qonun rasmiy e’lon qilingan kundan e’tiboran 
kuchga kiradi.

Ushbu Qonun 1-moddasi 1, 2-bandlarining hamda 4-bandi ikkinchi 
xatboshisining qoidalari 2024-yil 1-yanvardan e’tiboran yuzaga kelgan 
munosabatlarga nisbatan ham tatbiq etiladi.

Ushbu Qonun 1-moddasi 4-bandi oltinchi xatboshisining qoidalari 
2024-yil 1-apreldan e’tiboran yuzaga kelgan munosabatlarga nisbatan 
ham tatbiq etiladi.

Ushbu Qonun 1-moddasi 4-bandi yettinchi xatboshisining qoidalari 
2024-yil 1-noyabrdan e’tiboran yuzaga kelgan munosabatlarga nisbatan 
ham tatbiq etiladi. 

(Davomi. Boshlanishi 1-betda).

(Davomi. Boshlanishi 1-betda).

(Davomi 3-betda).

»;

O‘zbekiston Respublikasining
  Prezidenti     Sh. MIRZIYOYEV
Toshkent shahri,
2024-yil 24-dekabr
№ O‘RQ 1013

Ushbu Qonun bilan mobil aloqa xizmatlarining aksiz solig‘ini solishdan 
ozod etilishi, noshirlik-matbaa faoliyati, axborot texnologiyalari, ta’lim 
muassasalarining o‘quvchilarini tadbirkorlarga ishga joylashtirish, yoshlarni 
avtomobil yo‘llaridagi ko‘chma savdo obyektlari orqali tovarlarni realizatsiya 
qilishga jalb etish, tadbirkorlik subyektlari tomonidan kam ta’minlangan 
oila a’zolarini ishga qabul qilish orqali ularni qo‘llab-quvvatlash sohasida 
vaqtinchalik soliq imtiyozlari joriy etilishi, shuningdek qayta tiklanuvchi 
energiya manbalarining qurilmalarini o‘rnatgan jismoniy va yuridik shaxslar 
uchun soliq imtiyozlari berilishi ham nazarda tutilmoqda.

Bundan tashqari tamaki va alkogol mahsulotlari, neft mahsulotlari 
hamda aksiz to‘lanadigan boshqa tovarlar uchun soliq stavkalari, mol-
mulk solig‘i, yer solig‘i, suv resurslaridan foydalanganlik uchun soliq, yer 
qa’ridan foydalanganlik uchun soliq, aylanmadan olinadigan soliq bo‘yicha 
soliq stavkalari o‘zgartirilmoqda. Shuningdek tovarlarni (xizmatlarni) 
eksportga realizatsiya qilishdan olingan daromadlarni qo‘llab-quvvatlash 
uchun beriladigan foyda solig‘i va aylanmadan olinadigan soliq bo‘yicha 
soliq imtiyozlari bekor qilinmoqda, aylanmadan olinadigan soliqning qat’iy 
belgilangan stavkalari, soliq stavkasi bo‘yicha soliqni qat’iy belgilangan 
summada to‘lashning o‘ziga xos xususiyatlari to‘g‘risidagi normalar bekor 
qilinmoqda.

Shuningdek mazkur Qonun bilan O‘zbekiston Respublikasining 
Byudjet kodeksiga byudjet tizimi byudjetlari daromadlarining kamayishini, 
soliq va bojxona imtiyozlari berilishini yoki bekor qilinishini, shuningdek 
soliq bo‘lmagan tushumlardan byudjet tizimi byudjetlariga ajratmalarning 
kamayishini yoki ko‘payishini nazarda tutuvchi qonunchilik normalari keyingi 
moliya yilining 1-yanvaridan e’tiboran amalga kiritilishi to‘g‘risidagi qoidani 
belgilovchi o‘zgartirish kiritilmoqda.

Bundan tashqari mazkur Qonun bilan “Qayta tiklanuvchi energiya 
manbalaridan foydalanish to‘g‘risida”gi O‘zbekiston Respublikasi Qonuniga 
qayta tiklanuvchi energiya manbalaridan foydalanish sohasida soliq 
imtiyozlari belgilanishini nazarda tutuvchi o‘zgartirish kiritilmoqda.

Ushbu Qonun 2025-yilga mo‘ljallangan Davlat byudjetini tayyorlashda 
nazarda tutilgan soliq va byudjet siyosatining asosiy yo‘nalishlarini amalga 
oshirish uchun “2025-yil uchun O‘zbekiston Respublikasining Davlat byudjeti 
to‘g‘risida”gi O‘zbekiston Respublikasi Qonunini tayyorlashda nazarda 
tutilgan zarur huquqiy shart-sharoitlar yaratilishiga, qayta tiklanuvchi energiya 
manbalarining keng joriy etilishiga hamda ko‘p qavatli ishlab chiqarish 
binolarining qurilishi rag‘batlantirilishini ta’minlashga xizmat qiladi.

1-modda. O‘zbekiston Respublikasining 2013-yil 26-dekabrda 
qabul qilingan O‘RQ–360-sonli Qonuni bilan tasdiqlangan O‘zbekiston 
Respublikasining Byudjet kodeksi (O‘zbekiston Respublikasi Oliy Majlisi 
palatalarining Axborotnomasi, 2013-yil, 12-songa 1-ilova; 2014-yil, № 9, 
244-modda; 2015-yil, № 12, 452-modda; 2016-yil, № 12, 383, 385-moddalar; 
2017-yil, № 6, 300-modda, № 10, 605-modda, № 12, 772-modda; 2018-yil, 
№ 1, 1-modda, № 7, 431, 433-moddalar, № 12, 783-modda; 2019-yil, № 
1, 1-modda, № 5, 265-modda, № 8, 470-modda, № 9, 588-modda, № 11, 
791-modda, № 12, 884, 891-moddalar; 2020-yil, № 3, 203-modda, № 11, 
652-modda, № 12, 691-modda; 2021-yil, № 1, 7, 13-moddalar, 4-songa 
ilova, № 8, 803, 804-moddalar, № 10, 973-modda, № 12, 1198-modda; 
2022-yil, № 5, 464-modda, № 6, 577-modda; 2023-yil, № 4, 272-modda, № 
11, 923-modda; 2024-yil, № 9, 958-modda) 1-bobi quyidagi mazmundagi 
51-modda bilan to‘ldirilsin:

«51-modda. Byudjet daromadlarining kamayishini, soliq va 
bojxona imtiyozlari berilishini yoki bekor qilinishini, shuningdek soliq 
bo‘lmagan tushumlardan byudjetga ajratmalarning kamayishini yoki 
ko‘payishini nazarda tutuvchi normalarni amalga kiritish tartibi

Moliya yili mobaynida byudjet tizimi byudjetlari daromadlarining 
kamayishini, soliq va bojxona imtiyozlari berilishini yoki bekor qilinishini, 
shuningdek soliq bo‘lmagan tushumlardan byudjet tizimi byudjetlariga 
ajratmalarning kamayishini yoki ko‘payishini nazarda tutuvchi qonunchilik 
normalari keyingi moliya yilining 1-yanvaridan e’tiboran amalga kiritiladi».

2-modda. O‘zbekiston Respublikasining 2019-yil 21-mayda qabul 
qilingan “Qayta tiklanuvchi energiya manbalaridan foydalanish 
to‘g‘risida”gi O‘RQ–539-sonli Qonuni (O‘zbekiston Respublikasi Oliy Majlisi 
palatalarining Axborotnomasi, 2019-yil, № 5, 264-modda; 2020-yil, № 11, 
652-modda; 2021-yil, 4-songa ilova; 2022-yil, № 6, 570-modda; 2024-yil, 
№ 2, 106-modda) 14-moddasining matni quyidagi tahrirda bayon etilsin:

“Qayta tiklanuvchi energiya manbalaridan foydalanish sohasidagi soliq 
imtiyozlari soliq to‘g‘risidagi qonunchilik bilan belgilanadi”.

3-modda. O‘zbekiston Respublikasining 2019-yil 30-dekabrda qabul 
qilingan O‘RQ–599-sonli Qonuni bilan yangi tahrirda tasdiqlangan 
O‘zbekiston Respublikasining Soliq kodeksiga (O‘zbekiston Respublikasi 
Oliy Majlisi palatalarining Axborotnomasi, 2019-yil, 12-songa 1-ilova; 2020-
yil, № 3, 198-modda, № 10, 593-modda, № 11, 652-modda, № 12, 690, 
691-moddalar; 2021-yil, № 1, 6-modda, № 4, 294-modda, 4-songa ilova, № 
8, 800-modda, № 9, 901-modda, № 10, 968, 969, 972, 973-moddalar, № 
12, 1199-modda; 2022-yil, № 2, 79-modda, № 3, 215, 216-moddalar, № 5, 
461, 464, 467-moddalar, № 6, 570-modda, № 7, 664, 666-moddalar, № 12, 
1190-modda; 2023-yil, № 6, 444, 446-moddalar, № 7, 540-modda, № 12, 
1011-modda; 2024-yil, № 2, 106, 110, 111-moddalar, № 4, 346-modda, № 
5, 458, 459-moddalar, № 8, 822, 831-moddalar, № 9, 958-modda) quyidagi 
o‘zgartirish va qo‘shimchalar kiritilsin:

1) 133-moddaning o‘n uchinchi qismi quyidagi tahrirda bayon etilsin:
«Bojxona organlari soliq organlariga quyidagilarni taqdim etishi shart:
import operatsiyalari to‘g‘risidagi axborotni, tovarlar bojxona chegarasini 

kesib o‘tganidan keyin eksport operatsiyalari bo‘yicha axborotni, shuningdek 
tovarlarni olib o‘tish, shu jumladan O‘zbekiston Respublikasining bojxona 
chegarasi orqali elektron tijorat shaklida amalga oshirilgan tovarlarni olib 
o‘tish haqidagi axborotni real vaqt rejimida;

O‘zbekiston Respublikasi norezidentlari tomonidan O‘zbekiston 
Respublikasining bojxona omborlarida tovarlar saqlanayotganligi faktlari 
to‘g‘risidagi axborotni har oyda»;

2) 243-moddaning birinchi qismi:
15-bandi chiqarib tashlansin; 

quyidagi mazmundagi 261-band bilan to‘ldirilsin:
«261) davlat mol-mulkini, shu jumladan mulk huquqi asosida qishloq 

xo‘jaligiga mo‘ljallanmagan bo‘sh turgan yer uchastkalarini»;
3) 256-modda:
quyidagi mazmundagi oltinchi qism bilan to‘ldirilsin:
«Ushbu moddaning qoidalari ushbu Kodeks 243-moddasi birinchi 

qismining 261-bandida nazarda tutilgan tovarlarni realizatsiya qilishda 
qo‘llanilmaydi»;

oltinchi qismi yettinchi qism deb hisoblansin;
4) 261-modda:
birinchi qismining 2 va 3-bandlari quyidagi tahrirda bayon etilsin:
«2) tovarlarni O‘zbekiston Respublikasi bojxona hududidan olib chiqish 

uchun asos bo‘lgan bojxona yuk deklaratsiyasi;
3) O‘zbekiston Respublikasining bojxona hududidan o‘tkazish punktida 

joylashgan bojxona organining tovarlar ortilgan transport vositalari bojxona 
chegarasini kesib o‘tganligini tasdiqlovchi belgisi qo‘yilgan tovarning kuzatuv 
hujjatlari»;

quyidagi mazmundagi ikkinchi qism bilan to‘ldirilsin:
“Bojxona organlari tomonidan real vaqt rejimida elektron axborot 

almashinuvi vositasida soliq organlariga ushbu Kodeksning 133-moddasiga 
muvofiq tovarlar bojxona chegarasini kesib o‘tganligi to‘g‘risida taqdim etilgan 
ma’lumotlar tovarlar eksport qilinganligini tasdiqlash uchun asos bo‘ladi”;

ikkinchi va uchinchi qismlari tegishincha uchinchi va to‘rtinchi 
qismlar deb hisoblansin;

5) 266-moddaning sakkizinchi qismi quyidagi tahrirda bayon etilsin:
“Soliq to‘lovchi bo‘lmagan shaxs soliq to‘lovchi sifatida ushbu Kodeksning 

237-moddasiga muvofiq maxsus ro‘yxatga olish hisobiga qo‘yilganda, 
shuningdek soliq to‘lashdan ozod etish bekor qilingan taqdirda, soliq to‘lovchi 
maxsus ro‘yxatga olish hisobiga qo‘yish (ozod qilishni bekor qilish) sanasida 
o‘z balansida mavjud bo‘lgan tovar-moddiy zaxiralar qoldiqlarining va uzoq 
muddatli aktivlarning balans qiymatida hisobga olingan soliq summasini, 
ushbu moddaning birinchi qismida belgilangan shartlarga rioya etilgan 
taqdirda, hisobga olish huquqiga ega”;

6) 269-moddaning ikkinchi qismi quyidagi tahrirda bayon etilsin:
“Sotib olingan tovarlar (xizmatlar) bo‘yicha ushbu Kodeks 267-moddasi 

birinchi qismining 1 – 4-bandlariga muvofiq ilgari hisobga olish uchun qabul 
qilinmagan soliq summasi kelgusida ulardan soliq solinadigan aylanma 
uchun foydalanilgan hollarda tuzatiladi (hisobga olinadi)”;

7) 283-moddaning ikkinchi qismi quyidagi tahrirda bayon etilsin:
“O‘zbekiston Respublikasida faoliyatni doimiy muassasa orqali amalga 

oshiradigan, aksiz solig‘i solinadigan tovarlarni ishlab chiqaruvchi yoki 
shunday tovarlarni olib kirishni amalga oshiruvchi chet el yuridik shaxslari 
ham soliq to‘lovchilar deb e’tirof etiladi”;

8) 284-modda birinchi qismining 8-bandi chiqarib tashlansin; 
9) 285-moddaning birinchi, ikkinchi va uchinchi qismlari quyidagi 

tahrirda bayon etilsin:
«Soliq bazasi belgilangan soliq stavkalariga qarab aksiz to‘lanadigan 

tovarlarning har bir turi bo‘yicha alohida aniqlanadi.
Aksiz to‘lanadigan tovarlarga nisbatan soliq stavkalari mutlaq (qat’iy) 

summada belgilangan bo‘lsa, soliq bazasi aksiz to‘lanadigan tovarlarning 
naturada ifodalangan hajmidan kelib chiqqan holda aniqlanadi.

Ishlab chiqarilayotgan aksiz to‘lanadigan tovarlarga soliq stavkalari 
foizlarda (advalor) belgilangan bo‘lsa, soliq bazasi bo‘lib realizatsiya qilingan 
aksiz to‘lanadigan tovarlarning qiymati, biroq ularning haqiqiy tannarxidan 
past bo‘lmagan qiymati hisoblanadi»;

10) 286-moddaning:
nomidagi «(xizmatlarga)» degan so‘z chiqarib tashlansin;
birinchi qismidagi “(xizmatlarga)” degan so‘z chiqarib tashlansin;
11) 2891-moddaning birinchi, ikkinchi va uchinchi qismlari quyidagi 

tahrirda bayon etilsin:
«Tamaki mahsulotlariga nisbatan soliq stavkalari quyidagi miqdorlarda 

belgilanadi:

T/r Tamaki mahsulotlari turlari
Soliq stavkalari

import qilinganda ishlab 
chiqariladigan

1. Filtrli, filtrsiz sigaretalar, papiroslar, 
sigarillalar (sigaritlar), bidi, kretek

2025-yil 1-yanvardan:
330 000 so‘m/ 

1 000 dona

2025-yil 1-yanvardan:
300 000 so‘m/ 

1 000 dona
2025-yil 1-iyuldan:

340 000 so‘m/1 000 dona
2. Sigara 20 000 so‘m/1 dona
3. Chilim uchun tamaki 600 000 so‘m/kg*
4. Chekiladigan, o‘rama tamaki 600 000 so‘m/kg
5. C h a y n a l a d i g a n ,  h i d l a n a d i g a n  

va shimiladigan tamaki 382 000 so‘m/kg

6. Qizdir i ladigan tamaki tayoqchasi , 
qizdiriladigan tamakili kapsula va tarkibida 
tamaki mavjud bo‘lgan o‘xshash tamoyil 
bilan foydalaniladigan boshqa mahsulotlar

450 000 so‘m/kg

7. Nikotinli tamakisiz snyus 154 000 so‘m/kg
8. Tarkibida nikotin mavjud bo‘lgan suyuqlik 

(kartrijlarda, rezervuar-larda va elektron 
sigaretlarda foydalanish uchun boshqa 
konteynerlarda)**

2 000 so‘m/ml

* Belgilangan soliq stavkasi bo‘yicha soliq chilim uchun tamakisiz 
aralashmani olib kirishda ham to‘lanadi.

** Tarkibida nikotin mavjud bo‘lgan suyuqlikni (nikotinni) uni iste’mol qilish 
(elektron va boshqalar) tizimlarida olib kirishda soliq tarkibida nikotin mavjud 
bo‘lgan suyuqlik hajmidan kelib chiqqan holda to‘lanadi.

Ushbu modda birinchi qismining 1-bandida aksiz solig‘ining qat’iy 
belgilangan stavkasi naturada ifodalangan aksiz to‘lanadigan tovarlar 
hajmiga nisbatan qo‘llaniladi.

Ushbu modda birinchi qismining 3 – 6-bandlarida soliq stavkasi tamaki 
mahsulotidagi tamaki xom ashyosi massasiga nisbatan tamaki xom ashyosi 
massasi to‘g‘risidagi axborotni iste’mol qadog‘ida (idishida) ko‘rsatish sharti 
bilan qo‘llaniladi. Agar chilim uchun tamaki bo‘yicha tamaki xom ashyosi 
massasi netto og‘irligining 20 foizidan kamni tashkil etsa, u holda aksiz 
solig‘i netto (birlamchi qadoqni hisobga olgan holda) og‘irligining 20 foizidan 
hisoblab chiqariladi. Iste’mol qadog‘ida (idishida) tamaki xom ashyosining 
og‘irligi to‘g‘risidagi axborot mavjud bo‘lmagan taqdirda, soliq stavkasi netto 
(birlamchi qadoqni hisobga olgan holda) og‘irligiga nisbatan qo‘llaniladi»;

12) 2892-moddaning matni quyidagi tahrirda bayon etilsin:

«Alkogol mahsulotlariga nisbatan soliq stavkalari quyidagi miqdorlarda 
belgilanadi:

T/r Alkogol mahsulotlari turlari

Soliq stavkalari  
(1 litr uchun)
import 
qilinganda 

ishlab 
chiqariladigan

1. Oziq-ovqat xom ashyosidan 
rektifikatsiyalangan etil spirti, 
rektifikatsiyalangan va efiroaldegidli 
fraksiyadan texnik etil spirti va etil 
spirtining boshlang‘ich fraksiyasi, 
shuningdek don distillyati (bundan 
texnik spirtni olish uchun sarflangan 
etil spirtining boshlang‘ich fraksiyasi 
mustasno)

15 000 so‘m

2. Aroq, konyak va boshqa alkogol 
mahsulotlari (aksiz to‘lanadigan tovar 
tarkibidagi suvsiz etil spirtining 1 litri 
uchun, bundan  
3 va 4-bandlar mustasno)

76 000 so‘m 44 000 so‘m

3. Vino:
tabiiy ravishda achitilgan tabiiy vinolar 
(etil spirti qo‘shilmagan holda) 14 000 so‘m 5 000 so‘m

boshqa vinolar, shu jumladan vermut 20 000 so‘m 6 000 so‘m
4. Pivo 6 000 so‘m 2 000 so‘m »;

13) 2893-moddaning:
birinchi va ikkinchi qismlari quyidagi tahrirda bayon etilsin:
«Neft mahsulotlari va boshqa aksiz to‘lanadigan tovarlarga 

nisbatan soliq stavkalari quyidagi miqdorlarda belgilanadi:

T/r Tovarlar nomi
Soliq stavkalari
2025 yil  
1-yanvardan

2025 yil  
1-apreldan

1. Neft mahsulotlari:
AI-80 va undan yuqori benzin 340 000 so‘m/

tonna
375 000 so‘m/
tonna

AI-91 va undan yuqori benzin 303 000 so‘m/
tonna

335 000 so‘m/
tonna

aviakerosin (sintetikdan tashqari) 271 000 so‘m/
tonna

300 000 so‘m/
tonna

dizel yoqilg‘isi (sintetikdan 
tashqari)

326 000 so‘m/
tonna

360 000 so‘m/
tonna

EKO dizel yoqilg‘isi (sintetikdan 
tashqari)

293 000 so‘m/
tonna

325 000 so‘m/
tonna

dizel yoki karbyurator (injektor) 
dvigatellari uchun motor moyi

461 000 so‘m/
tonna

510 000 so‘m/
tonna

2. Polietilen granulalar 10%
3. Tabiiy gaz 12%
4. Yakuniy iste’molchiga 

realizatsiya qilinadigan:
AI-80 va undan yuqori benzin 1 litr uchun 476 

so‘m/ 
1 tonna uchun 
633 000 so‘m

1 litr uchun  
525 so‘m/ 
1 tonna uchun  
700 000 so‘m

AI-91 va undan yuqori benzin 1 litr uchun 425 
so‘m/ 
1 tonna uchun 
565 000 so‘m

1 litr uchun 
470 so‘m/ 
1 tonna uchun  
621 000 so‘m

dizel yoqilg‘isi 1 litr uchun 476 
so‘m/ 
1 tonna uchun 
578 000 so‘m

1 litr uchun  
525 so‘m/ 
1 tonna uchun  
635 000 so‘m

suyultirilgan gaz 1 litr uchun 
476 so‘m/ 
1 tonna uchun 
904 000 so‘m

1 litr uchun  
525 so‘m/ 
1 tonna uchun  
1 000 000 
so‘m

siqilgan gaz 1 kub metr 
uchun 678 so‘m

1 kub metr 
uchun 750 
so‘m

5. Xushbo‘ylashtiruvchi yoki rang 
beruvchi qo‘shimchalarsiz oq 
shakar

20%

6. Tarkibida shakar yoki boshqa 
shirinlashtiruvchi yoki 
xushbo‘ylashtiruvchi moddalar 
mavjud bo‘lgan va iste’mol 
qadog‘iga qadoqlangan 
ichimliklar* (bundan energetik 
va tetiklashtiruvchi ichimliklar 
mustasno):
gazlangan 1 litr uchun 500 so‘m
gazlanmagan - 1 litr uchun 500 

so‘m
Energetik va tetiklashtiruvchi 
ichimliklar

1 litr uchun 2 000 so‘m

* Mevalar va (yoki) sabzavotlardan tayyorlangan, tabiiy shirin bo‘lgan 
hamda tarkibida qo‘shimcha shakar va boshqa shirinlashtiruvchi yoki 
xushbo‘ylashtiruvchi moddalar mavjud bo‘lmagan sharbatlarga nisbatan 
soliq qo‘llanilmaydi.

Ushbu modda birinchi qismining 3-bandida soliq stavkalari O‘zbekiston 
Respublikasida ishlab chiqariladigan aksiz to‘lanadigan tovarlar, shu 
jumladan import qilingan aksiz to‘lanadigan tovarlar uchun belgilangan va 
mazkur tovarlarni olib kirishda qo‘llanilmaydi»;

to‘rtinchi qismidagi “6” raqami “5” raqami bilan almashtirilsin;
14) 299-modda to‘rtinchi qismi ikkinchi jumlasining o‘zbekcha 

matni quyidagi tahrirda bayon etilsin: 
“Qarz oluvchining daromadini aniqlashning xuddi shunday tartibi qarz 

(qaytarish sharti bilan moliyaviy yordam) olish sanasida stavkasi O‘zbekiston 
Respublikasi Markaziy banki tomonidan belgilangan qayta moliyalashtirish 

stavkasidan kam bo‘lgan foizlar to‘lash sharti bilan berilgan qarzlarga 
(qaytarish sharti bilan moliyaviy yordamga) nisbatan qo‘llaniladi”;

15) 337-modda:
birinchi qismining:
6-bandi chiqarib tashlansin; 
8-bandidagi “7,5” raqami “10” raqami bilan almashtirilsin;

« 101. Umumiy quvvati 100 kVtgacha bo‘lgan qayta tiklanuvchi 
energiya manbalari qurilmalaridan foydalangan holda 
umumiy tarmoqqa elektr energiyasini realizatsiya qilishdan 
olingan foyda

0

quyidagi mazmundagi 101-band bilan to‘ldirilsin:
beshinchi qismidagi “7,5” raqami “10” raqami bilan almashtirilsin;
sakkizinchi – o‘n beshinchi qismlari quyidagi mazmundagi 

sakkizinchi – o‘n ikkinchi qismlar bilan almashtirilsin:
«Quyidagilar ushbu modda birinchi qismining 12-bandida belgilangan 

soliq stavkasini 50 foizga pasaytirishga haqli:
2022-yil 1-sentabrdan keyin ilk marotaba soliq to‘lashga o‘tgan 

aylanmadan olinadigan soliq to‘lovchilar – soliq to‘lovchi soliq to‘lashga 
o‘tgan yildan keyingi bir soliq davri mobaynida, basharti pasaytirilgan soliq 
stavkasi qo‘llaniladigan soliq davrida soliq to‘lovchining jami daromadi o‘n 
milliard so‘mdan oshmasa;

2022-yil 1-sentabrdan keyin jami daromadi joriy soliq davri mobaynida 
ilk marta o‘n milliard so‘mdan oshgan soliq to‘lovchilar – joriy soliq davri 
va keyingi soliq davri mobaynida, basharti pasaytirilgan soliq stavkasi 
qo‘llaniladigan soliq davrlarida jami daromadi yuz milliard so‘mdan oshmasa.

Bunda ushbu modda sakkizinchi qismining ikkinchi xatboshisida 
ko‘rsatilgan soliq to‘lovchilar soliq bazasini jami daromadning 25 foizi 
miqdorida soddalashtirilgan tartibda aniqlashga haqli.

Ushbu moddaning sakkizinchi qismida nazarda tutilgan pasaytirilgan 
soliq stavkasi yer qa’ridan foydalanganlik uchun soliqni va aksiz solig‘ini 
to‘lovchilarga nisbatan, shuningdek soliq to‘lovchi tugatilgan hollarda va 
(yoki) berilgan pasaytirilgan soliq stavkasini qo‘llash uchun ikki va undan 
ortiq tadbirkorlik subyekti o‘rtasida soliq to‘lovchining tovarlarni (xizmatlarni) 
realizatsiya qilishdan olingan daromadlarini ajratish (bo‘lish) faktlari 
aniqlangan taqdirda, tatbiq etilmaydi.

Ushbu modda birinchi qismining 101-bandida nazarda tutilgan 0 foiz 
miqdoridagi soliq stavkasi qayta tiklanuvchi energiya manbalari qurilmalari 
foydalanishga topshirilgan oydan e’tiboran uch yil mobaynida, quyosh 
panellarining quvvatiga nisbatan 25 foizdan kam bo‘lmagan quvvatga ega 
elektr energiyasini to‘plash tizimi bilan quyosh panellari o‘rnatilganda esa – 
ushbu panellar foydalanishga topshirilgan oydan e’tiboran o‘n yil mobaynida 
qo‘llaniladi.

Foydali qazilmalarni qazib olish sohasida faoliyatni amalga oshirayotgan 
ayrim soliq to‘lovchilar uchun O‘zbekiston Respublikasi Prezidentining qarori 
bilan oshirilgan soliq stavkalari belgilanishi mumkin»;

16) 343-moddaning birinchi qismi quyidagi tahrirda bayon etilsin:
“Yuridik shaxs tomonidan O‘zbekiston Respublikasining soliq rezidentiga 

to‘lanadigan dividendlarga ushbu Kodeksning 345-moddasida nazarda 
tutilgan tartibda to‘lov manbaida soliq solinadi va bunday daromadlarni 
oluvchi tomonidan soliq bazasini aniqlashda chegirib tashlanadi”;

17) 383-moddaning:
birinchi qismi quyidagi tahrirda bayon etilsin:
«Soliqni qat’iy belgilangan miqdorlarda to‘lovchi soliq to‘lovchilar uchun 

soliq stavkasi quyidagi miqdorlarda belgilanadi:

T/r Faoliyat turi

Bir oylik soliq stavkalari 

(so‘mda)

Toshkent 
shahri

Nukus 
shahri

va viloyat 
markaz-

lari 
bo‘lgan 

shaharlar

boshqa 
shaharlar 

boshqa 
aholi 

punkt-lari

1.

Chakana savdo:
oziq-ovqat tovarlari 
va nooziq-ovqat 
tovarlari bilan

700 000

–

1 000 000

265 000

–

800 000
dehqon bozorlarida 
qishloq xo‘jaligi 
mahsulotlari bilan

230 000

–

330 000

65 000

–

200 000
g a z e t a l a r , 
jurnallar va kitob 
mahsulotlari bilan

230 000

–

330 000

65 000

–

200 000

2.

Maishiy xizmatlar 230 000

–

330 000

65 000

–

200 000

3.

Boshqa faoliyat 
turlari

230 000

–

330 000

65 000

–

200 000

4.

Avtomobil transportida yuk tashish xizmatlari:
3 tonnagacha yuk 
ko‘tarish quvvatiga 
ega yuk avtomobillari 
uchun

200 000

3 tonnadan ortiq yuk 
ko‘tarish quvvatiga 
ega yuk avtomobillari 
uchun

300 000



(Davomi. Boshlanishi 1, 2-betlarda).

to‘rtinchi qismi quyidagi tahrirda bayon etilsin:
“Qoraqalpog‘iston Respublikasi Jo‘qorg‘i Kengesi, xalq deputatlari viloyatlar va 

Toshkent shahar Kengashlari yakka tartibdagi tadbirkorlar uchun qat’iy belgilangan 
soliq stavkalari miqdorini tumanlar hamda shaharlarning iqtisodiy rivojlanish 
darajasidan kelib chiqqan holda, ushbu moddada o‘rnatilgan qat’iy belgilangan soliq 
stavkalarining eng kam va eng yuqori stavkalari doirasida belgilaydi”;

18) 385-moddaning sakkizinchi qismi quyidagi mazmundagi jumla bilan 
to‘ldirilsin:

“Bunda tovarlarni (xizmatlarni) realizatsiya qilishdan olinadigan daromadi 
kalendar yilda yuz million so‘mdan oshmaydigan yakka tartibdagi tadbirkorlar 
ular bilan mehnat munosabatlarida bo‘lgan jismoniy shaxslarning mehnatga haq 
to‘lash tarzidagi daromadlaridan ushbu Kodeks 383-moddasining birinchi qismiga 
muvofiq yakka tartibdagi tadbirkorlar uchun belgilangan stavkalarning 50 foiziga 
teng miqdordagi soliqni soliq agenti sifatida hisoblab chiqarishga va to‘lov manbaida 
ushlab qolishga haqli”;

19) 408-modda:
birinchi qismining 2-bandi chiqarib tashlansin;
uchinchi qismining beshinchi xatboshisidagi “(bundan ushbu modda 

birinchi qismining 2-bandida ko‘rsatilgan jismoniy shaxslar mustasno)” degan so‘zlar 
chiqarib tashlansin;

beshinchi qismining uchinchi xatboshisidagi “1-dekabrigacha” degan so‘zlar 
“31-dekabrigacha” degan so‘zlar bilan almashtirilsin;

20) 412-modda birinchi qismi 1-bandining to‘rtinchi, beshinchi va oltinchi 
xatboshilari quyidagi tahrirda bayon etilsin:

«Toshkent shahrida – uch million uch yuz ming so‘m;
Nukus shahrida va viloyat markazlarida – ikki million ikki yuz ming so‘m;
boshqa shaharlarda va qishloq joylarda – bir million uch yuz ming so‘m»;
21) 414-modda:
uchinchi qismining 2-bandi quyidagi tahrirda bayon etilsin:
«2) umumiy quvvati quyidagicha bo‘lgan qayta tiklanuvchi energiya manbalari 

qurilmalari: 
100 kVtgacha bo‘lgan – qayta tiklanuvchi energiya manbalari qurilmalari 

foydalanishga topshirilgan oydan e’tiboran uch yil muddatga, quyosh panellarining 
quvvatiga nisbatan 25 foizdan kam bo‘lmagan quvvatga ega elektr energiyasini 
to‘plash tizimi bilan quyosh panellari o‘rnatilganda esa – ushbu panellar 
foydalanishga topshirilgan oydan e’tiboran o‘n yil muddatga;

100 kVt va undan ortiq bo‘lgan – ular foydalanishga topshirilgan oydan e’tiboran 
o‘n yil muddatga»;

quyidagi mazmundagi to‘rtinchi qism bilan to‘ldirilsin:
«Yangi qurilgan ko‘p qavatli ishlab chiqarish binolari bo‘yicha (bundan 

respublika shaharlarida, shuningdek Toshkent viloyatining Zangiota, Qibray va 
Toshkent tumanlarida joylashgan binolar mustasno) soliq to‘lovchilar hisoblangan 
soliq summasini uch qavatli binoga nisbatan – 0,9, to‘rt qavatli binoga – 0,8, besh 
qavatli binoga – 0,7, olti qavatli binoga – 0,6, yetti va undan yuqori qavatli binoga 
– 0,5 pasaytiruvchi koeffitsiyent qo‘llanilgan holda, ushbu binolar foydalanishga 
topshirilgan oydan e’tiboran uch yildan ko‘p bo‘lmagan muddatda to‘laydi. Bunda 
ushbu qismda belgilangan pasaytiruvchi koeffitsiyent:

mahsulot ishlab chiqarish bo‘yicha faoliyatni amalga oshirish uchun zarur 
bo‘lgan yordamchi xonalarni, xususan, ofis uchun va o‘zi ishlab chiqargan 
mahsulotlarni realizatsiya qilish uchun xonalarni, tegishli kasbni egallash uchun 
tashkil etilgan o‘quv-ishlab chiqarish xonalarini hisobga olgan holda, agar ularning 
maydoni yangi qurilgan ko‘p qavatli ishlab chiqarish binosi umumiy maydonining 
20 foizidan oshmasa;

agar binodan bir nechta xo‘jalik yurituvchi subyekt ishlab chiqarish maqsadlarida 
birgalikda foydalanayotgan bo‘lsa, binoning har bir mulkdori tomonidan qo‘llaniladi»;

22) 415-modda uchinchi qismining birinchi xatboshisidagi “0,6” raqami 
“0,65” raqami bilan almashtirilsin;

23) 421-modda:
birinchi qismining 4-bandi chiqarib tashlansin;
quyidagi mazmundagi uchinchi qism bilan to‘ldirilsin:
“Uy-joy fondining ko‘chmas mulk obyektlarida umumiy quvvati 100 kVtgacha 

bo‘lgan qayta tiklanuvchi energiya manbalaridan foydalanuvchi shaxslar uchun 
soliq summasi qayta tiklanuvchi energiya manbalari qurilmalari o‘rnatilgan oydan 
e’tiboran uch yil davomida, quyosh panellari quvvatidan 25 foizdan kam bo‘lmagan 
quvvatga ega elektr energiyasini to‘plash tizimi mavjud bo‘lgan quyosh panellari 
o‘rnatilganda esa mazkur panellar foydalanishga topshirilgan oydan e’tiboran 
o‘n yil davomida bazaviy hisoblash miqdorining ikki baravaridan oshmaydigan 
summaga kamaytiriladi. Ushbu imtiyoz energiya ta’minoti tashkiloti tomonidan 
jismoniy shaxsning qayta tiklanuvchi energiya manbalaridan foydalanishi to‘g‘risida 
berilgan ma’lumotnomaga asosan uy-joy fondining bitta ko‘chmas mulk obyektiga 
nisbatan faqat bir marotaba taqdim etiladi va jismoniy shaxs tomonidan umumiy 
quvvati 1 kVtdan ortiq bo‘lgan qayta tiklanuvchi energiya qurilmalari o‘rnatilgan 
taqdirda qo‘llaniladi”;

uchinchi va to‘rtinchi qismlari tegishincha to‘rtinchi va beshinchi qismlar 
deb hisoblansin;

beshinchi qismidagi “ushbu modda birinchi qismining 4-bandida ko‘rsatilgan” 
degan so‘zlar “ushbu moddaning uchinchi qismida ko‘rsatilgan” degan so‘zlar bilan 
almashtirilsin;

24) 422-moddaning birinchi qismi quyidagi tahrirda bayon etilsin:
«Soliq stavkalari quyidagi miqdorlarda belgilanadi:

T/r Soliq solish obyektlari Soliq stavkalari, 
foizlarda

1.

Uy-joylar va kvartiralar, dala hovli imoratlari 
(umumiy maydoni 200 kv.m gacha bo‘lganlarini 
qo‘shib hisoblaganda), ko‘p kvartirali uylarga 
uzviy bog‘liq bo‘lgan avtomashina turar 
joylari, shuningdek boshqa imoratlar, binolar 
va inshootlar

0,34

2.

S h a h a r l a r d a  j o y l a s h g a n  u y - j o y l a r  
va kvartiralar, umumiy maydoni:
200 kv.m dan ortiq va 500 kv.m gacha bo‘lgan 0,45
500 kv.m dan ortiq bo‘lgan 0,6

3.
Boshqa aholi punktlarida joylashgan, umumiy 
maydoni 200 kv.m dan ortiq bo‘lgan uy-joylar 
va kvartiralar, dala hovli imoratlari

0,45

4.

Tadbirkorlik faoliyati uchun yoxud yuridik 
shaxsga yoki yakka tartibdagi tadbirkorga 
ijaraga berishda foydalaniladigan soliq solish 
obyektlari, shuningdek tadbirkorlik faoliyati va 
(yoki) daromadlar olish uchun mo‘ljallangan, 
yashash uchun mo‘ljallanmagan ko‘chmas mulk 
obyektlari 1,5

»;
25) 428-moddaning:
birinchi qismi chiqarib tashlansin;
ikkinchi va uchinchi qismlari tegishincha birinchi va ikkinchi qismlar deb 

hisoblansin;
birinchi qismi:
o‘n birinchi xatboshisi chiqarib tashlansin;
o‘n ikkinchi va o‘n uchinchi xatboshilari tegishincha o‘n birinchi va o‘n 

ikkinchi xatboshilar deb hisoblansin;
quyidagi mazmundagi o‘n uchinchi, o‘n to‘rtinchi va o‘n beshinchi 

xatboshilar bilan to‘ldirilsin:
«qayta tiklanuvchi energiya manbalarining umumiy quvvati quyidagicha 

bo‘lgan alohida turuvchi qurilmalari bilan band bo‘lgan yer uchastkalari:
100 kVtgacha – qayta tiklanuvchi energiya manbalari qurilmalari foydalanishga 

topshirilgan oydan e’tiboran uch yil muddatga, quyosh panellari quvvatidan 25 
foizdan kam bo‘lmagan quvvatga ega elektr energiyasini to‘plash tizimi mavjud 
bo‘lgan quyosh panellari o‘rnatilganda esa – ushbu panellar foydalanishga 
topshirilgan oydan e’tiboran o‘n yil muddatga;

100 kVt va undan ko‘proq – ular foydalanishga topshirilgan oydan e’tiboran 
o‘n yil muddatga»;

ikkinchi qismi quyidagi mazmundagi ikkinchi, uchinchi va to‘rtinchi 
qismlar bilan almashtirilsin:

«Yangi barpo etilayotgan bog‘lar, tokzorlar va tutzorlar egallagan yer 
uchastkalari (daraxtlarning qator oralaridan qishloq xo‘jaligi ekinlarini ekish uchun 
foydalanilishidan qat’i nazar) uchun besh yil muddatga 50 foizga kamaytirilgan 
soliq stavkasi bo‘yicha soliq to‘lanadi. Bunda vakolatli organ tomonidan bog‘lar va 
tokzorlarni iqtisodiy jihatdan samarasiz va hosildorligi past deb topish to‘g‘risidagi 

xulosa berilgan kundan e’tiboran o‘n ikki oy ichida yangi bog‘lar va tokzorlar 
barpo etilmagan yer uchastkalariga nisbatan soliq stavkasi uch baravar miqdorda 
oshirilgan holda belgilanadi.

Ushbu moddaning ikkinchi qismida ko‘rsatilgan soliq imtiyozi muddatini 
hisoblash kuzda yangi o‘tqazilgan ko‘chatlar uchun keyingi yilning 1-yanvaridan 
e’tiboran, bahorda yangi o‘tqazilgan ko‘chatlar uchun esa joriy soliq davrining 
1-yanvaridan e’tiboran boshlanadi.

Ushbu moddada belgilangan soliq imtiyozlari bevosita mo‘ljallanilgan 
maqsadda foydalanilmayotgan yer uchastkalariga nisbatan tatbiq etilmaydi»;

26) 429-modda:
birinchi qismi quyidagi tahrirda bayon etilsin:
«Qishloq xo‘jaligi uchun mo‘ljallanmagan yerlar uchun bazaviy soliq stavkalari 

respublika hududlari kesimida 1 gektar uchun mutlaq o‘lchamda quyidagi 
miqdorlarda belgilanadi:

Respublika hududlari 1 gektar uchun bazaviy
soliq stavkasi (mln so‘mda)

Toshkent shahri:
1 zona
2 zona
3 zona
4 zona
5 zona

298,1
237,6
183,7
122,1
61,6

Qoraqalpog‘iston Respublikasi 38,5
Andijon viloyati 48,4
Buxoro viloyati 39,6
Jizzax viloyati 39,6
Qashqadaryo viloyati 39,6
Navoiy viloyati 39,6
Namangan viloyati 48,4
Samarqand viloyati 48,4
Surxondaryo viloyati 35,2
Sirdaryo viloyati 29,7
Toshkent viloyati 40,7
Farg‘ona viloyati 40,7
Xorazm viloyati 39,6

quyidagi mazmundagi beshinchi qism bilan to‘ldirilsin:
“Qishloq xo‘jaligi korxonalari balansida bo‘lgan, qishloq xo‘jaligi mahsulotlarini 

yetishtirish va saqlash, shuningdek ipak qurti yetishtirishda foydalaniladigan binolar 
va inshootlar joylashgan yerlar (bundan ijara huquqi asosida foydalanilayotgan yer 
uchastkalarida joylashgan va imtiyozlar tatbiq etiladigan obyektlar mustasno) uchun 
soliq xalq deputatlari tuman va shahar Kengashlari tomonidan belgilangan soliq 
stavkalariga nisbatan 0,2 koeffitsiyent qo‘llanilgan holda to‘lanadi”;

beshinchi – o‘n oltinchi qismlari tegishincha oltinchi – o‘n yettinchi qismlar 
deb hisoblansin;

yettinchi qismining birinchi xatboshisi quyidagi tahrirda bayon etilsin:
“Quyidagilar egallagan yer uchastkalari uchun soliq stavkasiga 0,45 koeffitsiyent 

qo‘llaniladi”;
sakkizinchi qismidagi “beshinchi va oltinchi” degan so‘zlar “oltinchi va 

yettinchi” degan so‘zlar bilan almashtirilsin;
to‘qqizinchi qismidagi “oltinchi” degan so‘z “yettinchi” degan so‘z bilan 

almashtirilsin;
o‘n ikkinchi qismi chiqarib tashlansin; 
o‘n uchinchi – o‘n yettinchi qismlari tegishincha o‘n ikkinchi – o‘n oltinchi 

qismlar deb hisoblansin;
27) 436-modda:
birinchi qismining 7-bandi chiqarib tashlansin;
quyidagi mazmundagi ikkinchi qism bilan to‘ldirilsin:
«Uy-joy fondining ko‘chmas mulk obyektlarida umumiy quvvati 100 

kVtgacha bo‘lgan qayta tiklanuvchi energiya manbalaridan foydalanuvchi 
shaxslar uchun soliq summasi qayta tiklanuvchi energiya manbalari 
qurilmalari o‘rnatilgan oydan e’tiboran uch yil davomida, quyosh panellari 
quvvatidan 25 foizdan kam bo‘lmagan quvvatga ega elektr energiyasini 
to‘plash tizimi mavjud bo‘lgan quyosh panellari o‘rnatilganda esa mazkur 
panellar foydalanishga topshirilgan oydan e’tiboran o‘n yil davomida bazaviy 
hisoblash miqdorining bir baravaridan oshmaydigan summaga kamaytiriladi. 
Ushbu imtiyoz energiya ta’minoti tashkiloti tomonidan jismoniy shaxsning 
qayta tiklanuvchi energiya manbalaridan foydalanishi to‘g‘risida berilgan 
ma’lumotnomaga asosan uy-joy fondining ko‘chmas mulk obyektlari bilan 
band bo‘lgan bitta yer uchastkasiga nisbatan faqat bir marotaba taqdim 
etiladi va jismoniy shaxs tomonidan umumiy quvvati 1 kVtdan ortiq bo‘lgan 
qayta tiklanuvchi energiya qurilmalari o‘rnatilgan taqdirda qo‘llaniladi»;

ikkinchi va uchinchi qismlari tegishincha uchinchi va to‘rtinchi qismlar 
deb hisoblansin;

uchinchi qismidagi “ushbu modda birinchi qismining 7-bandida ko‘rsatilgan” 
degan so‘zlar “ushbu moddaning ikkinchi qismida ko‘rsatilgan” degan so‘zlar bilan 
almashtirilsin;

28) 437-moddaning birinchi qismi quyidagi tahrirda bayon etilsin:
«Respublika hududlari kesimida bazaviy soliq stavkalari 1 kv. m uchun mutlaq 

o‘lchamda quyidagi miqdorlarda belgilanadi (bundan dehqon xo‘jaligini yuritish 
uchun, shuningdek jismoniy shaxslarga berilgan qishloq xo‘jaligiga mo‘ljallangan 
yer uchastkalari mustasno):

Respublika hududlari 1 kv. m uchun bazaviy soliq 
stavkasi (so‘mda)

Toshkent shahri:
1 zona
2 zona
3 zona
4 zona
5 zona

1 735
1 471
1 206
948
678

Qoraqalpog‘iston Respublikasi 352
Andijon viloyati 433
Buxoro viloyati 352
Jizzax viloyati 352
Qashqadaryo viloyati 352
Navoiy viloyati 352
Namangan viloyati 433
Samarqand viloyati 433
Surxondaryo viloyati 330
Sirdaryo viloyati 278
Toshkent viloyati 366
Farg‘ona viloyati 366
Xorazm viloyati 352

29) 445-moddaning:
birinchi va ikkinchi qismlari quyidagi tahrirda bayon etilsin:
«Belgilangan limit doirasida yer usti va yer osti manbalaridan olinadigan 

suv resurslari uchun soliq stavkalari bir kub metr uchun mutlaq o‘lchamda 
quyidagi miqdorlarda belgilanadi:

T/r Soliq to‘lovchilar  
va soliq solish obyektlari

1 kub metr uchun  
soliq stavkasi (so‘mda)

yer usti suv 
resurslari 
manbalari

yer osti suv 
resurslari 
manbalari

1. Iqtisodiyotning barcha tarmoqlaridagi 
k o r x o n a l a r  ( b u n d a n  2 - b a n d d a 
ko‘rsatilganlar mustasno), shu jumladan 
sanoat korxonalari, yakka tartibdagi 
tadbirkorlar hamda tadbirkorlik 
faoliyati va (yoki) daromad olish 
uchun mo‘ljallangan, yashash uchun 
mo‘ljallanmagan ko‘chmas mulk 
obyektlariga ega bo‘lgan jismoniy 
shaxslar

700 850

2. Elektr stansiyalari va kommunal xizmat 
ko‘rsatish korxonalari 110 135

3. Qishloq xo‘jaligi yerlarini sug‘orish  
va baliqlarni o‘stirish (yetishtirish) 
uchun foydalaniladigan suv hajmi,  
shu jumladan dehqon xo‘jaliklari  
va qishloq xo‘jaligi yerlariga ega bo‘lgan 
jismoniy shaxslar

100 100

4. Avtotransport vositalarini yuvish uchun 
ishlatilgan suv hajmi 15 000 15 000

5. Alkogolsiz ichimliklarni hamda pivo  
v a  v i n o d a n  t a s h q a r i  a l k o g o l 
mahsulotlarini ishlab chiqarish uchun 
foydalaniladigan suv hajmi

38 000 38 000

Ushbu modda birinchi qismining 3-bandida nazarda tutilgan soliq 
stavkasiga nisbatan:

suvni tejaydigan sug‘orish texnologiyalari joriy qilinganda hamda sug‘orish 

uchun olingan suv hajmi suv o‘lchash uskunalari asosida aniqlanganda – 0,5 
kamaytiruvchi koeffitsiyent qo‘llaniladi;

suvni tejaydigan sug‘orish texnologiyalari joriy qilinganda yoki sug‘orish 
uchun olingan suv hajmi suv o‘lchash uskunalari asosida aniqlanganda – 0,7 
kamaytiruvchi koeffitsiyent qo‘llaniladi;

baliqchilik uchun olingan suv hajmi suv o‘lchash uskunalari asosida 
aniqlanganda – 0,7 kamaytiruvchi koeffitsiyent qo‘llaniladi;

suvni tejaydigan sug‘orish texnologiyalari joriy qilinmaganda hamda 
sug‘orish uchun olingan suv hajmi suv o‘lchash uskunalari asosida 
aniqlanmaganda – 1,1 oshiruvchi koeffitsiyent qo‘llaniladi»;

quyidagi mazmundagi uchinchi qism bilan to‘ldirilsin:
“Xalq deputatlari tuman va shahar Kengashlari soliq stavkasiga 0,7 gacha 

kamaytiruvchi yoki 1,5 gacha oshiruvchi koeffitsiyentlarni belgilashga haqli 
(bundan ushbu modda birinchi qismining 2 va 3-bandlari, shuningdek ro‘yxati 
O‘zbekiston Respublikasi Prezidentining qarori bilan tasdiqlanadigan yirik soliq 
to‘lovchilar mustasno)”;

uchinchi va to‘rtinchi qismlari tegishincha to‘rtinchi va beshinchi 
qismlar deb hisoblansin;

30) 452-modda:
birinchi qismi:
7-bandi quyidagi tahrirda bayon etilsin:

« 7. Kon-kimyo

xom ashyosi

Mineral pigmentlar 5,5
Yod 4,8
Mineral tuzlar (tosh tuz (ovqatga 
ishlatiladigani), kaliy tuzi, sulfat 
tuzi), karbonat xom ashyosi 
(ohaktoshlar, dolomitlar), mineral 
o‘g‘itlar (glaukonit, fosforitlar  
va boshqalar) hamda boshqa  
kon-kimyo xom ashyosi

3,5, biroq 6 160 
so‘m/kub.m dan 

kam  
bo‘lmagan

»;
9-bandi quyidagi tahrirda bayon etilsin:

« 9. Noruda quri l ish 
materiallari

Sement xom ashyosi, bundan 
sement ishlab chiqarish uchun 
m o ‘ l j a l l a n g a n  o h a k t o s h 
mustasno

5

Sement ishlab chiqarish uchun 
mo‘ljallangan ohaktosh 6 600 so‘m/tonna*

Arralanadigan xarsangtosh, 
x a r s a n g t o s h ,  o h a k t o s h -
chig‘anoq, ohaktosh (sement 
va ohak ishlab chiqarish uchun 
mo‘ljallangan ohaktoshdan 
tashqari), dolomitlar, qurilishda 
ishlatiladigan mayda toshlar, 
b a z a l t ,  g r a n o d i o r i t l a r , 
granosiyenitlar, siyenitlar, 
porfiritlar, diabaz-porfiritlar, 
gabbro, slanes jinslari, karbonat 
xom ashyosi, travertin

5, biroq 6 160 
so‘m/kub.m dan 
kam bo‘lmagan

Tabiiy bezaktoshdan bloklar 5, biroq 
10 000 so‘m/

kub.m dan kam 
bo‘lmagan

Marmar 5, biroq 
20 000 so‘m/

kub.m dan kam 
bo‘lmagan

Granitlar 5, biroq 
30 000 so‘m/

kub.m dan kam 
bo‘lmagan

Gips toshi, gips va angidrid, 
ganch

5, biroq 
15 950 so‘m/

tonna dan kam 
bo‘lmagan

G‘isht-cherepitsa xom ashyosi, 
lyosslar va lyossimon jinslar

5, biroq 
4 620 so‘m/

kub.m dan kam 
bo‘lmagan

Qurilish qumi, qumtoshlar, 
qum-shag‘al aralashmasi**

5 000 so‘m/
kub.m dan kam 

bo‘lmagan
Ohak ishlab chiqarish uchun 
mo‘ljallangan ohaktosh, farfor 
xom ashyosi, keramzit xom 
ashyosi, mergel, argillitlar, 
vulqon jinslari, pelitli tuffitlar, 
mineral tola ishlab chiqarish 
uchun bazalt, diabaz, gliyej, 
andezibazalt, temir tarkibli 
qo‘shimchalar,  magneti t-
gematitli jinslar va boshqa 
noruda qurilish materiallari 
hamda keng tarqalgan foydali 
qazilmalar

5

»;

izohi quyidagi mazmundagi ikkinchi xatboshi bilan to‘ldirilsin:
“** Foyda solig‘ini va qo‘shilgan qiymat solig‘ini hisoblash maqsadida 

qum-shag‘al aralashmasini karyerda realizatsiya qilish bahosi 1 kub metr 
uchun 20 ming so‘mdan kam bo‘lishi mumkin emas”;

quyidagi mazmundagi ikkinchi qism bilan to‘ldirilsin:
“Xalq deputatlari tuman va shahar Kengashlari noruda qurilish 

materiallari uchun (sement ishlab chiqarish uchun mo‘ljallangan 
ohaktoshdan tashqari) qat’iy belgilangan soliq stavkalariga 1,3 
baravargacha oshiruvchi koeffitsiyent belgilashga haqli”;

ikkinchi va uchinchi qismlari tegishincha uchinchi va to‘rtinchi 
qismlar deb hisoblansin;

uchinchi qismidagi “ushbu moddaning uchinchi qismida” degan so‘zlar 
“ushbu moddaning to‘rtinchi qismida” degan so‘zlar bilan almashtirilsin;

31) 464-modda birinchi qismining 6-bandi chiqarib tashlansin;
32) 467-modda:
birinchi qismining 5-bandidagi “2” raqami “3” raqami bilan 

almashtirilsin;
uchinchi qismining:
1-bandidagi “25” raqami “30” raqami bilan almashtirilsin; 
2-bandidagi “34” raqami “40” raqami bilan almashtirilsin;
quyidagi mazmundagi beshinchi qism bilan to‘ldirilsin:
“Ushbu modda ikkinchi, uchinchi va to‘rtinchi qismlarining qoidalari 

2026-yil 1-yanvardan e’tiboran o‘z kuchini yo‘qotgan deb topiladi”;
33) 470-moddaning birinchi qismi quyidagi tahrirda bayon etilsin:
“Ґisobot (soliq) davri yakunlari bo‘yicha soliq summasi soliq to‘lovchi 

tomonidan mustaqil ravishda aniqlanadi”;
34) 4701-modda chiqarib tashlansin;
35) 483-modda:
qirq beshinchi qismi quyidagi tahrirda bayon etilsin:
«Byudjet tashkilotlari tomonidan xalqaro moliya institutlaridan 

va xorijiy hukumat moliya tashkilotlaridan jalb qilingan hamda jalb 
qilinadigan davlat tashqi qarzi hisobidan to‘liq yoki qisman amalga 
oshiriladigan loyihalar doirasida, shuningdek davlat korxonalari 
hamda ustav fondida (ustav kapitalida) davlat ulushi 50 foiz miqdorida  
va undan ortiq bo‘lgan yuridik shaxslar tomonidan infratuzilma 
loy iha lar i  (e lekt r,  gaz va iss iq l ik  ta ’minot iga,  suv ta ’minot i  
va kanalizatsiyaga, suv xo‘jaligiga, yo‘l-transport infratuzilmasiga, 
aloqa va telekommunikatsiyalarga, agrologistikaga, sanitariya jihatdan 

tozalashga, qattiq maishiy chiqindilarni boshqarishga doir loyihalar) 
uchun xalqaro moliya institutlaridan va xorij iy hukumat moliya 
tashkilotlaridan jalb qilingan hamda jalb qilinadigan davlat tashqi 
qarzi (bundan O‘zbekiston Respublikasining tijorat banklari orqali 
qayta moliyalashtiriladigan yoki qayta kreditlanadigan xalqaro moliya 
institutlarining va xorijiy hukumat moliya tashkilotlarining mablag‘lari 
mustasno) hisobidan to‘liq yoki qisman amalga oshiriladigan loyihalar 
doirasida sotib olinadigan tovarlarni (xizmatlarni) realizatsiya qilish 
bo‘yicha aylanma, shuningdek ularni olib kirish qo‘shilgan qiymat 
solig‘idan 2028-yil 1-yanvarga qadar ozod qilinadi. Bunda mazkur 
imtiyoz loyiha ishtirokchilariga nisbatan ham qo‘llaniladi»;

quyidagi mazmundagi ellik oltinchi – oltmish sakkizinchi qismlar 
bilan to‘ldirilsin:

«Nashriyot-matbaa faoliyatidan olingan daromadlari hisobot (soliq) davri 
yakunlari bo‘yicha jami daromadining kamida 90 foizini tashkil etgan soliq 
to‘lovchilar mazkur faoliyat turi bo‘yicha foyda solig‘ini to‘lashdan (bundan 
foizlar tarzidagi daromadlar mustasno) 2025-yil 1-yanvardan 2029-yil 
1-yanvarga qadar bo‘lgan davrda ozod etiladi.

Mehnatga haq to‘lash eng kam miqdorining 1,5 baravaridan kam 
bo‘lmagan oylik ish haqi to‘langan holda, kambag‘al oila a’zolarini ishga 
qabul qilgan tadbirkorlik subyektlari kambag‘al oila a’zolari bo‘lgan 
xodimlarining mehnatiga haq to‘lashga doir xarajatlari bo‘yicha ijtimoiy 
soliqni 2025-yil 1-yanvardan 2028-yil 1-yanvarga qadar bo‘lgan davrda 1 
foiz miqdordagi soliq stavkasi bo‘yicha to‘laydi.

2024-yil 1-sentabrdan 2027-yil 1-sentabrga qadar:
kasbga o‘rgatish uchun maktablar, kollejlar va texnikumlar o‘quvchilarini 

(o‘ttiz yoshdan oshmagan) ishga qabul qilgan tadbirkorlik subyektlari 
ularga to‘lanadigan mehnatga haq to‘lash tarzidagi daromadlardan ijtimoiy 
soliqni 1 foiz miqdordagi soliq stavkasi bo‘yicha to‘laydi;

maktablar, kollejlar va texnikumlar o‘quvchilari kasb o‘rganish 
jarayonida tadbirkorlik subyektlaridan olingan mehnatga haq to‘lash 
tarzidagi daromadlardan jismoniy shaxslardan olinadigan daromad solig‘ini 
1 foiz miqdordagi soliq stavkasi bo‘yicha to‘laydi.

Magistral avtomobil yo‘llari bo‘yida ko‘chma savdo obyektlarini tashkil 
etgan yoshlar (o‘ttiz yoshdan oshmagan shaxslar) faoliyatni amalga 
oshirish boshlangan sanadan e’tiboran dastlabki olti oy davomida tovarlarni 
(xizmatlarni) realizatsiya qilishdan olingan daromadlar bo‘yicha soliqlarni 
to‘lashdan 2028-yil 1-yanvarga qadar bo‘lgan davrda ozod qilinadi.

O‘zbekiston Respublikasining norezidentlari bo‘lgan yuridik shaxslar 
(bundan O‘zbekiston Respublikasi bilan ikki yoqlama soliq solishning oldini 
olish to‘g‘risida bitim tuzgan davlatlarning soliq rezidentlari mustasno) 
eksport xizmatlari hajmi kalendar yil davomida 10 million AQSH dollaridan 
oshgan Dasturiy mahsulotlar va axborot texnologiyalari texnologik parki 
rezidentlariga axborot texnologiyalari sohasidagi xizmatlarni ko‘rsatishdan 
olgan (shu jumladan royalti to‘lanadigan) daromadlari qismida foyda 
solig‘ini to‘lashdan 2025-yil 1-fevraldan 2030-yil 1-yanvarga qadar bo‘lgan 
davrda ozod qilinadi.

Jami daromadi tarkibida eksport hajmi 50 foizdan ortiq bo‘lgan Dasturiy 
mahsulotlar va axborot texnologiyalari texnologik parki rezidentlari 
ta’sischilarining (ishtirokchilarining) – O‘zbekiston Respublikasi 
norezidentlari bo‘lgan jismoniy va yuridik shaxslarning dividendlar tarzidagi 
daromadlariga nisbatan 2025-yil 1-fevraldan 2040-yil 1-yanvarga qadar 
bo‘lgan davrda jismoniy shaxslardan olinadigan daromad solig‘i hamda 
foyda solig‘i O‘zbekiston Respublikasining rezidentlari uchun belgilangan 
stavkalar bo‘yicha hisoblanadi.

Dasturiy mahsulotlar va axborot texnologiyalari texnologik parki 
rezidentlari barcha turdagi soliqlarni (bundan qo‘shilgan qiymat solig‘i 
mustasno) to‘lashdan 2028-yil 1-yanvardan 2040-yil 1-yanvarga qadar 
bo‘lgan davrda ozod qilinadi.

Ushbu moddaning oltmish ikkinchi qismida belgilangan soliq imtiyozlari 
quyidagilarga nisbatan tatbiq etiladi:

kalendar yil davomida jami daromadi tarkibida Dasturiy mahsulotlar 
va axborot texnologiyalari texnologik parki rezidentlari tomonidan amalga 
oshirilishi uchun ruxsat etilgan faoliyat turlari bo‘yicha eksporti hajmi 50 
foizdan ortiq bo‘lgan yuridik shaxslarga;

o‘n sakkiz yoshdan oshgan bitiruvchilarining 50 foizi kalendar yil 
davomida Dasturiy mahsulotlar va axborot texnologiyalari texnologik parki 
rezidentlari bo‘lgan eksportchi korxonalarga ishga joylashgan IT-ta’lim 
xizmatlarini ko‘rsatuvchi yuridik shaxslarga.

Nodavlat maktabgacha va umumiy o‘rta ta’lim tashkilotlari barcha 
turdagi soliqlarni (bundan ijtimoiy soliq mustasno) to‘lashdan 2030-yil 
1-yanvarga qadar bo‘lgan davrda ozod qilinadi.

Ushbu moddaning oltmish to‘rtinchi qismida nazarda tutilgan 
imt i yoz la r  na t i j as ida  bo ‘shayd igan  mab lag ‘ la rdan  nodav la t 
maktabgacha va umumiy o‘rta ta’lim tashkilotlarini zamonaviy o‘quv 
qo‘llanmalari bilan jihozlash, zarur tovarlar va asbob-uskunalarni 
sotib olish, binolar va inshootlarni rekonstruksiya qilish hamda 
kapital ta’mirlash, shuningdek aholining ijtimoiy himoyaga muhtoj 
qatlamlariga bepul ta’lim xizmatlarini ko‘rsatish uchun maqsadli 
tarzda foydalaniladi.

O‘zbekiston Respublikasida ishlab chiqarilmaydigan, belgilangan 
tartibda shakllantiriladigan ro‘yxatlar bo‘yicha nodavlat maktabgacha va 
umumiy o‘rta ta’lim tashkilotlarini jihozlash hamda ularning faoliyatini 
ta’minlash uchun O‘zbekiston Respublikasi hududiga olib kiriladigan, 
zamonaviy o‘quv va laboratoriya asbob-uskunalari, kompyuter texnikasi, 
dasturiy mahsulotlar, o‘quv va ilmiy-uslubiy adabiyotlar, anjomlar va 
moddiy-texnika resurslari qo‘shilgan qiymat solig‘idan 2030-yil 1-yanvarga 
qadar bo‘lgan davrda ozod qilinadi.

Nodavlat maktabgacha va umumiy o‘rta ta’lim tashkilotlarida mehnat 
faoliyatini amalga oshiruvchi chet el o‘qituvchilari va mutaxassislari 
jismoniy shaxslardan olinadigan daromad solig‘ini to‘lashdan 2030-yil 
1-yanvarga qadar bo‘lgan davrda ozod qilinadi.

Chet el o‘qituvchilari va mutaxassislarini ishga qabul qilgan tadbirkorlik 
subyektlari chet el o‘qituvchilari va mutaxassislari bo‘lgan xodimlar 
mehnatiga haq to‘lashga doir xarajatlari bo‘yicha ijtimoiy soliqni to‘lashdan 
2030-yil 1-yanvarga qadar bo‘lgan davrda ozod qilinadi».

4-modda. O‘zbekiston Respublikasi Iqtisodiyot va moliya vazirligi 
hamda boshqa manfaatdor tashkilotlar ushbu Qonunning ijrosini, 
ijrochilarga yetkazilishini hamda mohiyati va ahamiyati aholi o‘rtasida 
tushuntirilishini ta’minlasin.

5-modda. O‘zbekiston Respublikasi Vazirlar Mahkamasi:
hukumat qarorlarini ushbu Qonunga muvofiqlashtirsin;
respublika ijro etuvchi hokimiyat organlari ushbu Qonunga zid bo‘lgan 

o‘z normativ-huquqiy hujjatlarini qayta ko‘rib chiqishlari va bekor qilishlarini 
ta’minlasin.

6-modda. Ushbu Qonun 2025-yil 1-yanvardan e’tiboran kuchga kiradi.
Ushbu Qonun 3-moddasi 4-bandining qoidalari 2023-yil 1-dekabrdan 

e’tiboran ushbu Qonun kuchga kirguniga qadar bo‘lgan davrdagi eksport 
operatsiyalariga nisbatan ham tatbiq etiladi.

Ushbu Qonun 3-moddasi 21-bandining oltinchi – to‘qqizinchi 
xatboshilari qoidalari 2023-yil 1-yanvardan keyin foydalanishga topshirilgan 
yangi qurilgan ko‘p qavatli ishlab chiqarish binolariga nisbatan ham 
qo‘llaniladi.

Ushbu Qonun 3-moddasi 2-bandining ikkinchi xatboshisi 2025-yil 
1-iyuldan e’tiboran amalga kiritiladi.

Ushbu Qonun 3-moddasining 5, 6, 16, 33 va 34-bandlari 2026-yil 
1-yanvardan e’tiboran amalga kiritiladi.

Ushbu Qonun 3-moddasi 26-bandining to‘rtinchi, beshinchi va o‘n 
birinchi xatboshilari qoidalari 2024-yil 1-yanvardan e’tiboran yuzaga kelgan 
munosabatlarga nisbatan ham tatbiq etiladi.

Ushbu Qonun 3-moddasi 35-bandining yettinchi, sakkizinchi va 
to‘qqizinchi xatboshilari qoidalari 2024-yil 1-sentabrdan e’tiboran yuzaga 
kelgan munosabatlarga nisbatan ham tatbiq etiladi.

Ushbu Qonun 3-moddasi 35-bandining o‘n birinchi va o‘n ikkinchi 
xatboshilari 2025-yil 1-fevraldan e’tiboran amalga kiritiladi.

Ushbu Qonun 3-moddasi 35-bandining o‘n uchinchi – o‘n oltinchi 
xatboshilari 2028-yil 1-yanvardan e’tiboran amalga kiritiladi.

O‘zbekiston Respublikasining
  Prezidenti     Sh. MIRZIYOYEV
Toshkent shahri,
2024-yil 24-dekabr
№ O‘RQ 1014



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 23.23   Topshirildi — 00.40         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir A. Norqulov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-2142.   10  908 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 26-dekabrJARAYON   www.xs.uz        /xalqsuzi.uz         @xs_uz4 Xalq so‘zi

¤çáåêèñòîí Ìèëëèé àõáîðîò àãåíòëèãè  æàìîàñè  
àãåíòëèêíèíã Òàðæèìà òàµðèðèÿòè  åòàê÷è  òàðæèìîíè  
Ôàòõèääèí Ñàìàðèòäèíîâãà îíàñè  

¤ËÌÀÑÕÎÍ àÿíèíã 
âàôîòè  ìóíîñàáàòè  áèëàí ÷ó³óð òàúçèÿ èçµîð ýòàäè.

Aholi manfaatlari kafolati va 
mustahkam huquqiy asos

O‘zbekiston Respublikasi Prezidenti tashabbusi va 
tegishli Farmoni bilan qabul qilingan “Kambag‘allikdan 

farovonlik sari” dasturi mamlakatimizda kambag‘allikni 
qisqartirish, aholini zamonaviy kasblarga o‘qitish, yuqori 
daromadli barqaror ish bilan ta’minlash, mehnat uchun 
munosib haq to‘lash, tadbirkorlikni rivojlantirish borasidagi 
ishlarni yangi bosqichga olib chiqqani e’tirof etildi.

Mazkur Farmonning mant iq iy  davomi s i fat ida 
Prezidentimizning “Kambag‘allikni qisqartirish va bandlik 
sohasida davlat siyosatini takomillashtirish va samaradorlikni 
oshirish chora-tadbirlari to‘g‘risida”gi qarori qabul qilinib, Davlat 
mehnat inspeksiyasi vakolatlari kengaytirildi. 

Endilikda mehnat inspektorlari mehnat huquqlari va 
mehnatni muhofaza qilish to‘g‘risidagi qonunchilikka rioya 
etilishi yuzasidan tekshiruvlarni hech bir to‘siqlarsiz o‘tkazish 
vakolatiga ega bo‘ldi. Zero, o‘z o‘rnida ushbu vakolatlardan 
samarali foydalanish korxona, tashkilot va muassasalarda 
mehnat qonunchiligi talablari buzilishini kamaytirishga xizmat 
qiladi. 

Xalqaro mehnat tashkilotining konvensiyalarini ratifikatsiya 
qilish davom ettirildi. Xususan, Xalqaro mehnat tashkilotining 
5 ta konvensiyasi ratifikatsiya qilindi. Odam savdosiga oid 
jinoyatlar uchun javobgarlik choralarini kuchaytirishni nazarda 
tutuvchi qonun loyihasi ishlab chiqildi va odam savdosiga oid 
jinoyatlar uchun jinoiy javobgarlikni kuchaytirish bo‘yicha qonun 
Senat tomonidan ma’qullandi. 

Sohada yangi loyihalarni amalga oshirish, xalqaro 
reytinglarda O‘zbekistonning pozitsiyasini yanada 
mustahkamlash maqsadida milliy komissiya tomonidan 
tasdiqlangan “yo‘l xaritalari” ijrosini ta’minlash borasida qator 
natijalarga erishilgani ta’kidlandi. 

Majlisda ijobiy natijalar bilan birga sohadagi kamchilik va e’tibor 
qaratilishi lozim bo‘lgan masalalarga ham to‘xtalib o‘tildi. Amalga 
oshirilayotgan ishlar, yo‘l qo‘yilgan kamchiliklar va kelgusidagi 
vazifalar yuzasidan Kambag‘allikni qisqartirish va bandlik vazirligi, 
Ichki ishlar vazirligi, Ijtimoiy mehnat masalalari bo‘yicha uch 
tomonlama komissiya, shuningdek, tegishli vazirlik va idoralar 
hamda hududlar rahbarlarining axboroti eshitildi. 

Mamlakatimizda munosib mehnat tamoyillarini keng tatbiq 
etish, fuqarolarning mehnat huquqlarini ta’minlash, odam 
savdosiga qarshi kurashish bo‘yicha belgilangan vazifalar o‘z 
vaqtida, sifatli bajarilishi zarur ekaniga urg‘u berildi. 

Ґar bir yo‘nalish bo‘yicha chuqur tahlillar, ilg‘or xorijiy va 
xalqaro tajriba asosida 2025-yil uchun choralarni belgilash, 
Xalqaro mehnat tashkiloti bilan hamkorlikda O‘zbekiston 
Respublikasida munosib mehnat bo‘yicha 2021   2025-yillarga 
mo‘ljallangan mamlakat dasturi doirasida belgilangan 
vazifalarning bajarilishini tahlil qilgan holda 2026   2030-yillarga 
mo‘ljallangan mamlakat dasturi loyihasini ishlab chiqish 
zarurligi ta’kidlandi.

Muhokama etilgan masalalar yuzasidan milliy komissiyaning 
tegishli qarori qabul qilindi. 

Aziz NORQULOV
(“Xalq so‘zi”).

AMALIY ISH VA 
NATIJALARGA 

E’TIBOR 
QARATILDI

M a z k u r  q o n u n n i n g  a m a l i y o t g a  j o r i y 
etilishini ta’minlash maqsadida qabul qilingan 
Prezidentimizning “O‘zbekiston Respublikasining 

“Manfaatlar to‘qnashuvi to‘g‘risida”gi Qonuni ijrosini samarali 
tashkil etish chora-tadbirlari to‘g‘risidagi qarori bilan davlat 
organlari va tashkilotlari zimmasiga qator vazifalar yuklatildi.

Tashqi ishlar vazirligi, Investitsiyalar, sanoat va savdo 
vazirligi hamda Turizm qo‘mitasining mazkur qonun ijrosini 
samarali tashkil etish bo‘yicha axborotlari eshitildi. Xususan, 
korrupsiyaviy holatlar ichki nazorat tizimlari faoliyatini yetarli 
darajada amalga oshirmayotgani va buning natijasida qonun 
buzilishiga sharoit yaratib berilayotgani qayd etildi.

Shu bilan birga, senatorlar tomonidan qonunchilikka zid 
bo‘lgan holatlar hududdagi har bir kengash a’zosidan o‘z 
oldiga qo‘yilgan vazifalarni to‘laqonli bajarish, korrupsiyaga 
oid huquqbuzarliklarni tezkorlik bilan aniqlash va ularga chek 
qo‘yish, shuningdek, oqibatlarni bartaraf qilish yuzasidan 
samarali faoliyat olib borish zarurligini talab etishi ta’kidlandi.

Majlis yakunida korrupsiyaga qarshi kurashish borasidagi 
faoliyatni yanada kuchaytirish, huquqbuzarlik holatlarini 
bartaraf qilish hamda qonun ijrosini samarali tashkil etish 
chora-tadbirlarini amalga oshirish yuzasidan qo‘mita qarori 
qabul qilindi.

Unda vazirlik va idoralar zimmasiga korrupsiyaga qarshi 
kurashish bo‘yicha olib borilayotgan ishlar samaradorligini 
yanada oshirish yuzasidan kompleks choralar ko‘rishga 
qaratilgan tegishli ko‘rsatmalar berildi. 

“Xalq so‘zi”.

QONUN
IJROSI 

NAZORATDA
1

Loyihaning qabul qilinishi jinoyatlar 
bo‘yicha tergov olib borish va byudjet 
qonunchiligi sohasida davlat organlarining 

vakolatlarini qonun hujjati bilan mustahkamlash, qonun 
normalari aniq va bir xilda qo‘llanilishiga hamda sud-
huquq sohasida amalga oshirilayotgan islohotlarni 
huquqiy jihatdan ta’minlashga xizmat qiladi.

Muhokamadan so‘ng qonun loyihasi deputatlar 
tomonidan qabul qilindi va Senatga yuborildi. 

Zargarlik buyumlari ishlab 
chiqaruvchilar uchun imtiyozlar 

Majlisda zargarlik sanoatini yanada rivojlantirishga 
qaratilgan qonun loyihasi ikkinchi o‘qishda muhokama 
qilindi.

Mazkur  qonun  loy ihas i  b i l an  ay r im 
qonun hujjatlariga zargarlik buyumlarini ishlab 
chiqaruvchilarning qimmatbaho metallarga bo‘lgan 
talabini qondirish, ularning rivoji uchun qulay 
biznes muhitini yaratish va qonunchilikda mavjud 
bo‘lgan byurokratik to‘siqlarni liberallashtirishga 
qaratilgan qator o‘zgartirish va qo‘shimchalar 
kiritilmoqda. Xususan, 2027-yil 1-sentabrga qadar 
“O‘zbekzargarsanoati” uyushmasiga a’zo bo‘lgan 
zargarlik buyumlarini ishlab chiqaruvchi tadbirkorlarni 
mol-mulk va yer solig‘idan ozod etish belgilanyapti. 

Shuningdek, affinaj korxonalariga (tarkibida 
qimmatbaho metall va qimmatbaho toshlar bo‘lgan 
xomashyo bilan ishlash faoliyatini litsenziya asosida 
amalga oshiruvchi korxonalar) qimmatbaho metallarni 
zargarlik buyumlari ishlab chiqaruvchilar uchun qulay 
shakl va miqdorlarga keltirgan holda sotish hamda 
qimmatbaho metallardan suvenir tangalar tayyorlash 
va realizatsiya qilish huquqini berish nazarda 
tutilmoqda. 

Zargarlik buyumlari ishlab chiqaruvchilarga ham, 
o‘z navbatida, o‘zlari yasagan zargarlik buyumlarining 
xomaki mahsulotlarini boshqa ishlab chiqaruvchilarga 
realizatsiya qilish huquqi berilyapti. Qolaversa, yuridik 
va jismoniy shaxslardan qimmatbaho metallarni va 
zargarlik buyumlarini sotib olish faoliyati vakolatli 
organni xabardor etish tartibida amalga oshirishi 
belgilanyapti. Bundan tashqari, qonun loyihasi bilan 
xorijda ishlab chiqarilgan qimmatbaho metallardan va 
qimmatbaho toshlardan yasalgan zargarlik va boshqa 
buyumlarni bojxona to‘lovlari to‘langanini tasdiqlovchi 
hujjatlarsiz sotuvga qo‘yish hamda chakana savdoda 
realizatsiya qilish taqiqlanmoqda.

Munozaralarda qonun loyihasi bo‘yicha 
aniqlashtiruvchi savollarga mas’ullar tomonidan 
javoblar qaytarildi. Loyihaga ayrim tahririy tuzatishlar 
kiritildi. 

Qayd etilganidek, ushbu hujjat yurtimizda zargarlik 
sanoatini rivojlantirish, zargarlik buyumlari ishlab 
chiqaruvchilarni yanada qo‘llab-quvvatlash hamda 
ularning huquq va manfaatlarini himoya qilish, 
shuningdek, eksport salohiyatini oshirishga xizmat 
qiladi. 

Majlisda qonun loyihasi deputatlar tomonidan 
uchinchi o‘qishda qabul qilindi va Senatga yuborildi.

Ommaviy tartibsizliklarni 
moliyalashtirganlik javobgarlikka 

sabab bo‘ladi
Majlisda “O‘zbekiston Respublikasi Jinoyat 

kodeksining 244-moddasiga qo‘shimcha va 
o‘zgartirishlar kiritish to‘g‘risida”gi qonun loyihasi 
ko‘rib chiqildi.

Aytish joizki, Jinoyat kodeksining 244-moddasi 
uchinchi qism bilan to‘ldirilib, unda ommaviy 
tartibsizliklar sodir etish maqsadida o‘quvdan o‘tganlik 
uchun alohida javobgarlik choralari belgilanmoqda.

Shu bilan birga, Jinoyat kodeksi 244-moddasining 
to‘rtinchi qismida ommaviy tartibsizliklarni 
moliyalashtirganlik uchun to‘g‘ridan-to‘g‘ri javobgarlik 
ko‘zda tutilyapti. Bundan tashqari, ushbu modda yangi 
beshinchi qism bilan to‘ldirilib, unda o‘quvdan o‘tgan 
shaxs o‘z xohishi bilan o‘quvdan o‘tganligi haqida 
huquqni muhofaza qiluvchi organlarga murojaat etgan 
taqdirda, jinoiy javobgarlikdan ozod qilinishi belgilab 
qo‘yilmoqda.

Majlisda qonun loyihasi yuzasidan aniqlashtiruvchi 
savollar o‘rtaga tashlandi va qonun tashabbuskorlari 
tomonidan batafsil javoblar qaytarildi. 

Muhokamada ushbu qonun loyihasining qabul 
qilinishi mamlakatimizda tinchlik va osoyishtalikni 
ta’minlashga, jinoyatlar profilaktikasiga huquqiy asos 
bo‘lishi ta’kidlandi. 

Qonun loyihasi deputatlar tomonidan uchinchi 
o‘qishda qabul qilindi va Senatga yuborildi.

Jarima miqdori kamaytirilmoqda
“Valyutani tartibga solish to‘g‘risida”gi O‘zbekiston 

Respublikasi Qonunining 111-moddasiga aktivlarni 
repatriatsiya qilish talablarini takomillashtirishga 
qaratilgan o‘zgartirishlar va qo‘shimcha kiritish 
haqida”gi qonun loyihasi muhokamasi ham qizg‘in 
kechdi. 

Ta’kidlanganidek, tashqi savdo operatsiyalari 
bo‘yicha aktivlar belgilangan muddatlarda repatriatsiya 
qilinmagani uchun qo‘llaniladigan uch bosqichli jami 50 
foizli jarima qo‘llash tartibi tadbirkorlik subyektlariga 
qator qiyinchiliklarni keltirib chiqarmoqda. Jumladan, 
jazo qo‘llash tizimi o‘zaro muvofiqlashtirilmagani 
hamda ko‘p bosqichdan iboratligi tadbirkorlik 
subyektlarining ortiqcha mablag‘ va vaqt yo‘qotishiga 
sabab bo‘lyapti.

Muhokamada deputatlar amaldagi tartibni bekor 
qilib, uning o‘rniga qaytmagan aktivlarning 20 foizi 
miqdorida bir martalik moliyaviy jarimani qo‘llash 
tartibi joriy etilayotganini ma’qulladi. Tadbirkorlik 
subyektlariga tashqi savdo operatsiyalari bo‘yicha 
aktivlarning repatriatsiya qilinishini ta’minlamaganlik 
uchun jarimalar qo‘llanilmasligi bo‘yicha huquqiy 
normalar belgilanayotgani ijobiy baholandi. Xususan, 
repatriatsiya qilinmagan aktivlar summasi tegishli 
tashqi savdo shartnomasi doirasida amalga oshirilgan 
operatsiyalar summasining 10 foizidan oshmagan 
taqdirda jarima qo‘llanilmasligi belgilanmoqda. Bundan 

tashqari, asbob-uskunalar va butlovchi qismlar 
importiga oid shartnomada ularni yetkazib berish 
muddati bir yuz sakson kundan ortiq etib belgilangan 
bo‘lsa, mazkur operatsiya bo‘yicha aktivlarni 
repatriatsiya qilish muddati, deb shartnomada 
ko‘rsatilgan yetkazib berish muddati hisoblanishi 
belgilangani tadbirkorlik subyektlariga tashqi savdo 
operatsiyalarini amalga oshirishda qulaylik yaratadi.

Deputatlarning fikricha, qonun loyihasi investitsiya 
loyihalari doirasida tashqi savdo operatsiyalarini 
amalga oshirishda qulayliklar yaratish va aktivlarning 
belgilangan muddatlarda repatriatsiya qilinishini 
ta’minlashga yo‘l ochadi.

Moddama-modda muhokamadan so‘ng qonun 
loyihasi deputatlar tomonidan ikkinchi o‘qishda qabul 
qilindi.

To‘lov intizomi ta’minlanadi 
Ko‘rib chiqilgan navbatdagi hujjat   chiqindilarni 

to‘plash va olib chiqish xizmatlarini ko‘rsatish sohasida 
yangi to‘lov mexanizmlarini joriy etishga qaratilgan 
qonun loyihasi bo‘ldi. 

Ta’kidlanganidek, qonun loyihasi ikkinchi o‘qishga 
tayyorlash jarayonida tegishli vazirlik va idoralar 
vakillari, huquqshunos va ekspertlar ishtirokida 
o‘tkazilgan ishchi guruh yig‘ilishlarida qizg‘in 
muhokama qilinib, unga kiritilayotgan har bir norma 
deputatlar tomonidan chuqur tahlil etildi. Qonun 
loyihasi “Inson manfaati hamma narsadan ustun” 
tamoyili asosida takomillashtirildi. 

Mazkur qonun loyihasida iste’molchiga chiqindi 
xizmatlari uchun to‘lovlardan qarzdorlik yuzasidan 
qisqa xabar (SMS) orqali xabardor qilingandan keyin 
besh kunlik muddat berilishi belgilanmoqda. Shundan 
so‘ng ham qarzdorlik bartaraf etilmasa, elektr energiya 
uchun to‘lovlarni qabul qilishni vaqtinchalik cheklashga 
qaratilgan huquqiy normalar tatbiq etiladi. 

Loyihada iste’molchilar huquqlariga rioya qilish 
kafolatlari to‘la mustahkamlanib, maishiy chiqindilarni 
olib chiqib ketishga ixtisoslashtirilgan tashkilotlar 
to‘lovlarning haqqoniy va to‘g‘ri hisoblanishi uchun 
javobgar bo‘lishi, mazkur talablar buzilgan hollarda 
iste’molchiga yetkazilgan zarar qoplanishi belgilab 
qo‘yildi. Shuningdek, qattiq maishiy chiqindilarni 
to‘plash va olib chiqish xizmatlari uchun majburiy 
to‘lovlar bo‘yicha qarzdorligi mavjud bo‘lgan 
iste’molchilardan elektr energiyasi uchun to‘lovlarni 
qabul qilishni vaqtinchalik cheklash qarzdorlik bartaraf 
etilgan taqdirda avtomatik ravishda bekor qilinishi o‘z 
ifodasini topmoqda. 

Munozaralarda qator savollar o‘rtaga tashlandi. 
Xususan, deputat Azamat Pardayev qonun loyihasi 
yuzasidan o‘z munosabatini bildirib, unda nazarda 
tutilayotgan besh kunlik muddat qaysi mezonlar 
asosida belgilanayotgani bilan qiziqdi. 

Qonun tashabbuskorlari bu yuzasidan atroflicha 
javob qaytarib, ushbu hujjat chiqindilarni to‘plash va 
olib chiqish bo‘yicha aholiga ko‘rsatilgan xizmatlar 
uchun to‘lov mexanizmlarini takomillashtirishga, 
bunday xizmatlar ko‘rsatish sifatini oshirishga, 
ekologiya va atrof-muhitni saqlashga xizmat qilishini 
qayd etdi.

Majlisda qonun loyihasi uchinchi o‘qishda qabul 
qilindi va Senatga yuborildi.

Mahkumlarga yaqinlari bilan 
videouchrashuvlar qilish imkoni 

beriladi
Jazoni i j ro et ish muassasalar ida jazo 

muddatini o‘tayotgan mahkumlar uchun masofali 
videouchrashuvlar o‘tkazish imkoniyatini yaratishga 
qaratilgan qonun loyihasi ikkinchi o‘qishda ko‘rib 
chiqildi.

Ushbu qonun loyihasi bilan Jinoyat-ijroiya 
kodeksining tegishli moddalariga Ichki ishlar vazirligi 
tasarrufidagi barcha jazoni ijro etish muassasalarida 
jazo muddatini o‘tayotgan mahkumlarga masofadan 
videouchrashuv huquqini berish orqali o‘z yaqinlari 
bilan onlayn uchrashish imkoniyatini yaratishni 
nazarda tutuvchi o‘zgartirish va qo‘shimchalar 
kiritilmoqda. 

Deputat Saydulla Azimov loyiha bo‘yicha batafsil 
ma’lumot berdi. 

Qayd etilganidek, loyihada mahkumlarning 
masofali videouchrashuv huquqini amalga oshirish 
soni, shartlari va tartibi, qo‘shimcha videouchrashuv 
imkoniyatlari to‘liq o‘z aksini topmoqda.

Mazkur qonun loyihasi mahkumlarning oila a’zolari 
bilan muloqot qilish imkonini kengaytirishga, fuqarolar 
sarsongarchiligining oldini olishga xizmat qiladi.

Majlisda qonun loyihasi deputatlar tomonidan 
uchinchi o‘qishda qabul qilindi va Senatga yuborildi. 

Shaxsning huquq va erkinliklari 
himoyasi kuchaytiriladi

Majlisda tezkor-qidiruv hamda tergov faoliyatida 
shaxsning huquq va erkinliklarini ishonchli himoya 
qilish kafolatlarini yanada kuchaytirishga qaratilgan 
qonun loyihasi ikkinchi o‘qishda muhokama etildi. 

Mamlakatimizda inson huquqlarini himoya qilish 
tizimini “Inson qadri uchun” tamoyili asosida yangi 
bosqichga ko‘tarish, sud va huquqni muhofaza 
etuvchi organlar faoliyatida shaxsning huquq va 
erkinliklari himoyasining kafolatlarini kuchaytirish, 
aholining huquqni muhofaza qilish tizimiga ishonchini 
mustahkamlashga qaratilgan keng ko‘lamli ishlar olib 
borilmoqda.

Ushbu qonun loyihasi bilan jinoyat ishlari bo‘yicha 
tuman, shahar sudlarida alohida sudyalar   tergov 
sudyalari lavozimini joriy etish va ular tomonidan 
jinoyat ishlari bo‘yicha sudga qadar ish yurituv davrida 
protsessual qarorlarga sanksiya berish nazarda 
tutilmoqda. 

Qonun loyihasi yuzasidan qator savollar berildi. 
Jumladan, deputat Kozim Tojiyev qonun loyihasini 
ikkinchi o‘qishga tayyorlashda “hududiy harbiy sudlar”, 
degan tushuncha chiqarib tashlangani, ya’ni sanksiya 
berish vakolati hududiy harbiy sudlardan tergov 
sudyalariga olib berilayotganiga to‘xtalib, bunga 

qonun tashabbuskorlarining munosabati bilan qiziqdi. 
Shuningdek, qonun loyihasida mas’ul qo‘mita ishchi 
guruhi tomonidan taklif etilgan 1213-modda, ya’ni 
ko‘rsatuvlarni oldindan mustahkamlab qo‘yish to‘g‘risidagi 
iltimosnomani ko‘rib chiqish shartlari yuzasidan kiritilgan 
to‘ldirishlar bo‘yicha ham izohlar so‘raldi.  

Qonun tashabbuskorlari bu bo‘yicha o‘z fikr-
mulohazalarini bildirib, loyihani takomillashtirishda qo‘mita 
tomonidan muayyan ishlar qilinganini e’tirof etdi.  

Munozaralardan so‘ng qonun loyihasi deputatlar 
tomonidan uchinchi o‘qishda qabul qilindi va Senatga 
yuborildi.

“O‘zbekiston Respublikasida 
xizmat ko‘rsatgan ekolog” faxriy 

unvoni ta’sis etiladi
Majlisda “O‘zbekiston Respublikasida xizmat 

ko‘rsatgan ekolog” faxriy unvonini ta’sis etish 
to‘g‘risida”gi qonun loyihasi birinchi o‘qishda 
konseptual jihatdan ko‘rib chiqildi.

Bugungi kunda mamlakatimizda ekologiya va 
atrof-muhit muhofazasi, tabiiy resurslardan oqilona 
foydalanish yo‘nalishida mukammal tizim shakllandi. 
O‘tgan davr mobaynida sohada 30 dan ortiq qonunlar, 
300 ga yaqin qonunosti hujjatlari qabul qilindi.

Shuningdek, “Yashil makon” umummilliy loyihasi 
izchil davom ettirilmoqda. 

Bundan tashqari, respublika miqyosida 10 mingga 
yaqin fuqarolarning o‘zini o‘zi boshqarish organlarida 
ekologiya, obodonlashtirish va ko‘kalamzorlashtirish 
bo‘yicha komissiyalar tuzilgan. Mamlakatimizning turli 
hududlarida 100 dan ortiq ekologik nodavlat notijorat 
tashkilotlari faoliyat ko‘rsatmoqda. Atrof-muhitni 
muhofaza qilishda jamoatchilik ishtiroki faollashdi. 
Ekologik nazoratning jamoatchi inspektorlari tizimi 
yo‘lga qo‘yildi.

E’tiborli jihati, yurtimizda davlatimiz rahbari 
tomonidan 2025-yil “Atrof-muhitni asrash va “yashil 
iqtisodiyot” yili”, deb e’lon qilindi.

Deputatlarning aytishicha, mazkur qonun 
loyihasining qabul qilinishi ekologiya va atrof-muhitni 
muhofaza etish masalalarida fidokorona mehnat 
qilayotgan soha fidoyilari va barcha faollarning atrof-
muhitni asrash borasidagi faoliyatini rag‘batlantirishga, 
tarmoqning nufuzini oshirishga hissa qo‘shadi.

Majlisda qonun loyihasi deputatlar tomonidan qabul 
qilindi va Senatga yuborildi.

Qiynoqqa solish holatlarining 
oldi olinadi

Jinoyat ishini yuritish chog‘ida shaxsni qiynoqqa 
solish holatlarining oldini olishga qaratilgan qonun 
loyihasining muhokamasi ham qizg‘in kechdi. 

So‘nggi yillarda inson huquq va erkinliklari 
kafolatlarini yanada kuchaytirish, jumladan, qiynoqqa 
solish va boshqa shafqatsiz, g‘ayriinsoniy yoki qadr-
qimmatni kamsituvchi muomala hamda jazo turlarini 
qo‘llash holatlariga mutlaqo yo‘l qo‘ymaslik maqsadida 
keng ko‘lamli ishlar amalga oshirilmoqda. 

Bu borada yangi tahrirdagi Konstitutsiyamiz qabul 
qilinishi bilan inson sha’ni va qadr-qimmati daxlsizligi 
kafolatlari yanada mustahkamlandi.

Mazkur qonun loyihasi bilan “Jinoyat ishini yuritish 
chog‘ida qamoqda saqlash to‘g‘risida”gi Qonunga 
tegishli qo‘shimchalar kiritish orqali, shaxsni tergov 
hibsxonasiga joylashtirishdan oldin uni tergov 
hibsxonasining o‘zida majburiy tibbiy ko‘rikdan 
o‘tkazish tartibi belgilanmoqda. Tibbiy ko‘rik davomida 
shaxsning tanasida jarohat va shikastlanishlar 
aniqlangan taqdirda zudlik bilan prokurorga xabar 
berilishi tartibi o‘rnatilyapti.

Qonun loyihasi jinoyat sodir etganlikda gumon 
qilinib, ushlab turilgan shaxslarga nisbatan qiynoqqa 
solish bilan bog‘liq qonunchilikka zid xatti-harakatlar 
sodir etilishining oldini olishga xizmat qiladi.

Qonun loyihasi deputatlar tomonidan birinchi 
o‘qishda qabul qilindi.

Oilaviy (maishiy) zo‘ravonlikdan 
jabrlanganlar huquqiy muhofazasi 

yanada kengaytiriladi
Majlisda oila va xotin-qizlarni qo‘llab-quvvatlash, 

oilaviy (maishiy) zo‘ravonlikdan jabrlanganlarning 
huquqiy himoyasini kuchaytirishga qaratilgan qonun 
loyihasi birinchi o‘qishda ko‘rib chiqildi.

Ushbu qonun loyihasi bilan Oila kodeksining 
41-moddasiga oilaviy (maishiy) zo‘ravonlikdan 
jabrlangan er yoki xotinning talabiga ko‘ra sud 
tomonidan ishni ko‘rishda yarashish uchun muhlat 
tayinlanmasdan qaror chiqarilishi ko‘zda tutilgan 
norma taklif etilmoqda.

Shuningdek, Uy-joy kodeksiga sud turarjoyga 
majburiy tartibda kiritish bilan bog‘liq nizolarni ko‘rib 
chiqishda, qarzdor (mulk egasi bo‘lgan er yoki xotin)
ning tashabbusiga asosan ushbu turarjoyni munosib 
sharoitga ega bo‘lgan boshqa turarjoyga almashtirishi 
yoki taraflarning kelishuviga asosan ijaraga olingan 
turarjoy uchun ijara haqini to‘lash majburiyatini 
qarzdorga yuklash bo‘yicha norma kiritilyapti.

Bundan tashqari, qonun loyihasi bilan “Sud 
hujjatlari va boshqa organlar hujjatlarini ijro etish 
to‘g‘risida”gi, “Xotin-qizlar va erkaklar uchun teng 
huquq hamda imkoniyatlar kafolatlari to‘g‘risida”gi 
qonunlarga tegishli o‘zgartirishlar kiritilmoqda.

Majlisda qonun loyihasi bo‘yicha ayrim mulohazali 
masalalar ko‘tarildi, munozarali savollar o‘rtaga 
tashlandi. Xususan, deputat Dilnoza Azizova qonun 
loyihasining dolzarbligini ta’kidlab, oilaviy zo‘ravonlik 
bo‘yicha dinamika yuritilganmi, umuman, bu boradagi 
raqamlar kamayyaptimi yoki aksincha ko‘payganmi 
degan savollarni o‘rtaga tashladi.

Qonun tashabbuskorlari tomonidan bu bo‘yicha 
aniq ma’lumotlar keltirib o‘tildi. 

Qonun loyihasi oilaviy (maishiy) zo‘ravonlik 
jabrlanuvchilarining huquqlari himoyasini yanada 
kuchaytirish, oilaviy munosabatlar ishtirokchilarining 
o‘z huquqlarini himoya qilish kafolatlarini, jumladan, 
xotin-qizlarga yashash uchun qulay sharoit yaratish 
hamda oila va xotin-qizlar boshqaruvi tizimini 
takomillashtirishga asos yaratadi.

Majlisda qonun loyihasi deputatlar tomonidan 
birinchi o‘qishda qabul qilindi.

Tadbirkorlar bir huquqbuzarlik 
uchun bir necha marotaba 
javobgarlikka tortilmaydi

Deputatlar tadbirkorlik subyektlari aynan bir 
huquqbuzarlik uchun bir necha marotaba javobgarlikka 
tortilishining oldini olishga qaratilgan qonun loyihasini 
muhokama qildi.

Mamlakatimizda tadbirkorlikni qo‘llab-quvvatlash, 
ularning qonuniy manfaatlarini himoya qilish hamda 
huquqbuzarliklar uchun javobgarlikni belgilashda 
insonparvarlik va adolat prinsiplariga tayanilmoqda. 
Lekin ayrim hollarda huquqbuzarlik natijasida 
yetkazilgan zarar miqdoriga mutanosib javobgarlik 
chorasi belgilanmagani tadbirkorlik subyektlarining 
iqtisodiy ahvoli yomonlashuviga olib kelishi mumkin.

Bu esa, o‘z navbatida, soliq ma’muriyatchiligini 
yanada takomillashtirish, soliqqa oid huquqbuzarliklar 
uchun belgilangan javobgarlik choralari, jumladan, 
moliyaviy sanksiyalar va ma’muriy jarimalar 
qo‘llashning tadbirkorlik subyektlari uchun salbiy 
oqibatlar keltirib chiqarmasligini ko‘zda tutishni talab 
etmoqda.

Yuqoridagilardan kelib chiqib, qonun loyihasida 
Ma’muriy javobgarlik to‘g‘risidagi va Soliq kodekslariga 
shaxsning sodir etgan aynan bir huquqbuzarlik 
uchun bir marotaba javobgarlikka tortilishini 
ta’minlash va soliq ma’muriyatchiligining yanada 
takomillashtirilishiga qaratilgan tegishli o‘zgartirish va 
qo‘shimchalar kiritilyapti.

Deputatlar tomonidan soliq qonunchiligiga 
kiritilayotgan bu kabi o‘zgartirishlar tadbirkorlik 
subyektlari huquqlarining samarali himoyasini 
ta’minlash, mamlakatimizda tadbirkorlik muhitini 
yanada yaxshilashga xizmat qilishi alohida e’tirof etildi.

Xalq vakillarining fikriga ko‘ra qonun loyihasining 
qabul qilinishi soliqqa oid huquqbuzarliklar 
uchun javobgarlikni liberallashtirish, ortiqcha 
ovoragarchiliklarning oldini olish, tadbirkorlik 
subyektlari oldidagi majburiyatlarni kamaytirish, 
aylanma mablag‘larini esa biznesni rivojlantirishga 
yo‘naltirishga xizmat qiladi.

Majlisda qonun loyihasi deputatlar tomonidan 
birinchi o‘qishda qabul qilindi.

Tavakkalchilikka asoslangan 
o‘yinlar tartibga solinadi

Deputatlar Ґukumat tomonidan kiritilgan kapital 
hamda sug‘urta bozorlarini, elektron tijoratni, 
lotereyalar va tavakkalchilikka asoslangan o‘yinlarni 
tartibga solishga qaratilgan huquqiy normalarni o‘zida 
aks ettirgan qonun loyihasini muhokama qildi. Mazkur 
sohada vujudga keladigan huquqiy munosabatlar 
qonunosti hujjatlari bilan tartibga solingani natijasida 
ularning huquqiy ta’sirchanligi yetarli darajada emasligi 
alohida ta’kidlandi. 

Keyingi yillarda raqamli texnologiyalar sohasining 
rivojlanishi tavakkalchilikka asoslangan onlayn 
o‘yinlar va bukmekerlik faoliyatining ham keng 
tarqalishiga zamin yaratmoqda. Tavakkalchilikka 
asoslangan onlayn o‘yinlar o‘tkazish borasida huquqiy 
tartibga solish mexanizmlarining yetarli darajada 
emasligi bunday o‘yinlarga haddan tashqari qaram 
bo‘lgan fuqarolar sonining ortishiga olib kelmoqda. 
Tavakkalchilikka asoslangan o‘yin ishtirokchilarining 
huquqlarini himoya qilish, ularga nisbatan ehtimoliy 
firibgarlik harakatlarini, shuningdek, valyutaning 
mamlakatdan chetga noqonuniy chiqib ketishining 
oldini olish choralarini ko‘rish zaruratga aylanmoqda.

Qonun loyihasida korporativ boshqaruvni 
rivojlantirish, qimmatli qog‘ozlar markaziy depozitariysi 
hamda sug‘urta tashkilotlari faoliyatini tartibga 
solish, litsenziyalash, ruxsat berish tartib-taomillarini 
boshqarish bo‘yicha vakolatli organ belgilanib, uning 
funksiyalari aniqlashtirilyapti.

Tavakkalchilikka asoslangan o‘yinlarni tartibga 
solish maqsadida qonun loyihasida mazkur sohani 
litsenziya asosida amalga oshirish, tavakkalchilikka 
asoslangan o‘yin tashkilotchilari va ishtirokchilar 
o‘rtasidagi munosabatlarni tartibga solish, o‘yinlarda 
ishtirok etishi taqiqlangan fuqarolar toifalarini belgilash, 
o‘yinlarga qaram bo‘lgan shaxslar ro‘yxatini yuritish, 
bukmekerlik faoliyatining o‘ziga xos xususiyatlari kabi 
qoidalar ko‘zda tutilmoqda.

Majlisda qonun loyihasi deputatlar tomonidan 
qo‘llab-quvvatlandi va birinchi o‘qishda qabul qilindi.

“Xalq so‘zi”.

